
Nuqtayi nazar

ziyorat turizmi
MUHIM KREATIV DRAYVER

Jahon iqtisodiyotida sayyohlikning 
ahamiyati va oʻrni yildan yilga ortib 
bormoqda. Mazkur sektor tabiiy 
resurslarning kamayib ketishiga 
olib kelmagan holda, mamlakat 
iqtisodiyotining oʻsishiga xizmat 
qiladi. Sayyohlikni rivojlantirish 
savdo, transport, aloqa, qishloq 
xoʻjaligi, qurilish, isteʼmol tovarlari 
ishlab chiqarish va boshqa yetakchi 
tarmoqlarga ijobiy taʼsir koʻrsatadi. 
Bu jihatdan u iqtisodiyotning muhim 
kreativ drayveridir. 

Xalqaro turizm va sayohat kengashi 
maʼlumotiga koʻra, 2023-yilda jahon yalpi 
ichki mahsulotining 9,5 tril lion dollari 
global turizm tarmogʻiga toʻgʻri keldi. 
Bu pandemiyadan ilgarigi — 2019-yilgi 
koʻrsatkichning 95 foizi demakdir.

Imkoniyatlardan keng foydalan-
gan holda xalqaro va ichki turizm-
ni rivojlantirish orqali soha raqobat-
bardoshligini taʼminlash mamlakatimiz 
iqtisodiyoti oldida turgan muhim 
vazifalardan. 2019-2025-yillarda Oʻzbe - 
kiston Respublikasida turizm sohasini 
rivojlantirish konsepsiyasi va “Oʻzbe-
kiston — 2030” strategiyasida turizmni 
milliy iqtisodiyotning strategik so-
hasiga aylantirish vazifasi qoʻyilgan. 
Buning uchun sayyohlik xizmatlarini 
diversifikatsiyalash va sifatini oshirish, 
sohaga xorijiy sarmoya jalb qilish hamda 
samarali reklama-marketing ishlarini 
bajarish zarur.

Oʻzbek qoʻshiqchiligi tarixida, xususan, milliy estrada sanʼati 
rivojida Zokirovlar sulolasining alohida oʻrni bor. Sharq folklori 
va zamonaviy estrada sanʼati uygʻunlashtirilib, “Myuzik xoll” 
ijodiy jamoasi, mashhur “Yalla” ansambli tashkil topishida, 
koʻplab isteʼdodli yoshlarning yuzaga chiqishida Botir 
Zokirovning xizmatlari beqiyos.

Yaqinda poytaxtimizda milliy estrada 
sanʼati asoschisi Botir Zokirov haykali 
ochilish marosimi oʻtkazildi. Tadbirda 
davlatimiz rahbari ishtirok etib, 29 yoshida 
Oʻzbekiston xalq artis ti unvoniga sazovor 
boʻlgan, 30 yil davomida ogʻir dard bilan 
kurashgan va shu holatda ham kuylashdan, 
hayotni madh etishdan toʻxtamagan metin 
irodali sanʼatkorning xotirasi abadiylikka 
muhrlangani bilan sanʼatsevar xalqimizni 
tabrikladi.

Zokirovlar sulolasining xalqimiz 
maʼnaviy olamini  boyitishdagi  xizmatlar i 

yuksak baholanib,  oʻz  qadr-qimmatiga 
ega boʻlib kelmoqda.  Botir Zokirov 
2021-yilda “El-yurt hurmati” ordeni 
bilan mukofotlandi hamda tavalludining 
85 yilligi keng nishonlandi. Oʻsha yili 
Oʻzbekiston davlat konservatoriyasi hu-
zurida Botir Zokirov nomidagi Milliy 
estrada sanʼati ins tituti tashkil etildi. Uning 
nomidagi milliy mukofot taʼsis etildi, ilmiy 
va badiiy asarlar, hujjatli film va spektakllar 
yaratildi. 

Taraqqiyot mezonlari

“MAHALLA YETTILIGI”
Daraxtga shakl berilishi 
uning hosildorligiga ijobiy 
taʼsir qiladi. Chunki shu 
orqali ildizdan kelayotgan 
quvvat kerakli novdalarga 
yoʻnaltiriladi. Bu yuz yillardan 
buyon isbotini topgan haqiqat. 
Shu bois, maʼlum vaqt oʻtgach 
bu amaliyot qayta bajarilishi, 
novdalarga yana yangi hayot 
baxsh etilishi kerak.

Davlat boshqaruvi tizimi ham xuddi 
shunday, nazarimda. Uni ham vaqt oʻtishi 
bilan davr nafasi, zamon shiddatiga moslab 
oʻzgartirib turish, yangilanishlar kiritish 
zarurati tugʻiladi. Ammo ana shu islohotlar 
jarayonida ayrim oʻzgarmas qonuniyatlarga 
amal qilish kerak boʻladi. Bu oʻsha xalqning 
urf-odati, qad riyatlari, yashash tarzi, 
tafakkuri bilan bogʻliq. 

Bizdagi mahalla tizimi haqida ham 
shunday fikr aytish mumkin. Bu tizim 
xalqimiz tarixi bilan bevosita bogʻliq. 
Hozir uning oʻtmishi  haqidagi faktlarni 

Oʻzbekiston bilan Rossiya oʻrtasidagi koʻp qir-
rali hamkorlikni yanada kengaytirish, keng qam-
rovli strategik sheriklik va ittifoqchilik munosabat-
larini mustahkamlash masalalari koʻrib chiqildi.

Oʻzbekiston va Rossiya yetakchilari oliy dara-
jadagi uchrashuvlar natijasida erishilgan kelishuvlar 
ijrosining borishi hamda boʻlajak ikki tomonlama 
tadbirlar rejasini muhokama qildilar.

O‘ZBEKISTON VA ROSSIYA YETAKCHILARI 
TELEFON ORQALI MULOQOT QILDILAR

O‘ZBEKISTON RESPUBLIKASI PREZIDENTI 
ERONNING TOSHKENTDAGI ELCHIXONASIGA 

TASHRIF BUYURDI

21-may kuni O‘zbekiston Respublikasi Prezidenti 
Shavkat Mirziyoyevning Rossiya Federatsiyasi Prezidenti 
Vladimir Putin bilan telefon orqali muloqoti bo‘lib o‘tdi.

Tovar ayirboshlash hajmini koʻpaytirish, 
yetakchi korxonalarning kooperatsiya loyihalarini 
amalga oshirish va madaniy-gumanitar almashinuv 
dasturlarini ilgari surish, shu jumladan, hududlar 
oʻrtasidagi aloqalarni  faollashtirish masalalariga 
alohida eʼtibor qaratildi.

OʻzA

SOG‘LIQNI SAQLASH SOHASIDAGI 
TAKLIFLAR MUHOKAMA QILINDI

Prezident Shavkat Mirziyoyev 21-may kuni Sog‘liqni saqlash loyihalari 
markazi tomonidan amalga oshirilayotgan ishlar va yangi takliflar 

taqdimoti bilan tanishdi.

Xotira — uyg‘onsa go‘zal

YOxuD MASʼuliYAt OtAM vA 
AkAMDAn SOʻng BiZgA OʻtgAn

Farrux ZOKIROV: 
MEN JUDA BAXTLI 

INSONMAN! 

Davlatimiz rahbari diplomatik vakolatxonada 
ochilgan Hamdardlik kitobiga samimiy taʼziya va 
taskin soʻzlarini yozib qoldirdi.

Oʻzbekiston yetakchisi elchi Muhammadali 
Iskandariy bilan qisqa suhbatda Prezident 
Ibrohim Raisiy yetuk davlat arbobi va siyosatchi 
boʻlgani, Eronning barqaror ijtimoiy-iqtisodiy 
rivojlanishiga, aholi farovonligini oshirishga 
hamda mamlakatning xalqaro  obroʻsini 

O‘zbekiston Respublikasi Prezidenti Shavkat Mirziyoyev 21-may kuni 
Eron Islom Respublikasining elchixonasiga tashrif buyurib, mamlakat 

shimolida vertolyot qulashi oqibatida Prezident Ibrohim Raisiy va unga 
hamrohlik qilgan shaxslar fojiali halok bo‘lgani munosabati bilan 

do‘st Eron xalqiga chuqur hamdardlik bildirdi.
mustahkamlashga, shuningdek, davlatlarimiz oʻr-
tasida oʻzaro manfaatli koʻp qirrali hamkorlikni 
kengaytirishga ulkan hissa qoʻshganini alohida 
taʼkidladi.

Kuni kecha Oʻzbekiston Prezidenti  Eronning 
Oliy diniy rahbari oyatulloh Sayid Ali  Xomaneiyga 
hamdardlik maktubi yoʻllagan edi.

OʻzA

Taʼlim va tibbiyot eng muhim va 
keng qamrovli ijtimoiy sohalardir. 
Shu bois, islohotlarni jadallashtirish 
va samaradorligini oshirish maqsadi-
da bu sohalarda Loyiha ofis lari tash-
kil etildi.

Xususan, davlatimiz rahbarining 
shu yil 22-yanvardagi qaroriga muvofiq 
tu zilgan Sogʻliqni saqlash loyihalari 
markazi tomonidan birlamchi boʻgʻin va 
tez tibbiy yordam tizimini takomillashti-
rish, davlat tibbiy sugʻurtasini joriy etish, 
dori-darmonlar xaridini tartibga solish 
boʻyicha qator takliflar ishlab chiqilgan.

Taqdimotda ushbu yoʻnalishlar 
atroflicha tahlil qilindi.

Mamlakatimizda hayot sifatiga 
bevosita daxldor bu sohaga katta  eʼtibor 
qaratilmoqda. Soʻnggi 7 yilda sogʻliqni 
saqlash tizimiga ajratilayotgan mab-
lagʻlar hajmi 5,9 trillion soʻmdan 33,5 
trillion soʻmga, yaʼni 6 barobar oshiril-
di. Shifoxonalar zamonaviy jihozlanib, 
yangilari barpo etilmoqda. Tibbiyotni 
xalqqa yaqinlashtirish maqsadida joy-
larda skrining tekshiruvlari oʻtkazil-
moqda.

Tahlillarga koʻra, sohada aholi 
muro jaatlarining 30 foizigina birlam-
chi boʻgʻinda hal boʻlyapti. Ayrim 

 kasalliklar boʻyicha davolash uslub lari 
eskirgan. Hamshiralarning ish doirasi 
keng emas.

Bugungi kunda gipertoniya, yurak 
ishemik va surunkali oʻpka xastalik-
lari, bronxial astma, qandli diabet, 
gepatit kabi eng koʻp uchraydigan 7 
ta kasallik guruhi boʻyicha davolash 
standartlari xalqaro talablar asosi-
da yangilandi. Yil yakunigacha yana 
300 ta klinik protokollar qayta koʻrib 
chiqiladi. Bemorlarga odatiy tekshi-
ruvlarni belgilash, dorisiz davolash 
kabi vazifalar shifokordan hamshiraga 
oʻtkaziladi. Poliklinikalarda bemorlar 
harakati tartibga solinib, shifokorlarga 
navbat kutish vaqti kamaytiriladi.

Maʼlumki, uch yil avval tajriba 
tariqasida Sirdaryo viloyatida tibbiy 
sugʻurta mexanizmlari yoʻlga qoʻ-
yilgan edi. Bu sohadagi koʻplab kam-
chiliklarni koʻrsatib berdi.

Tibbiyot muassasalari yetarli-
cha raqamlashtirilmagani sababli 
sugʻurta tizimi toʻliq ishlamayapti. 
Shifokorlarning koʻp vaqti hisobot 
toʻldirishga ketyapti.

Shu bois, Toshkent shahrida sohani 
raqamlashtirish boʻyicha namunaviy 
tizim yaratish vazifasi qoʻyildi.  Buning 

uchun barcha muassasalar yangi komp-
yuter va texnika vositalari bilan jiho-
zlanadi. Yil yakunigacha “Elektron 
poliklinika” va “Elektron shifoxona” 
tizimlari ishga tushiriladi.

Shunga asoslanib, 2024-yilda 
poytaxtimizda davlat tibbiy sugʻurta 
mexanizmlari joriy etiladi. Eʼtiborli-
si, bu aholi tomonidan toʻlanayotgan 
umumiy soliqlar hisobidan boʻladi va 
odamlardan qoʻshimcha badallar undi-
rilmaydi.

Tibbiy sugʻurta doirasida:
— davlat tomonidan aholiga be-

pul koʻrsatiladigan tibbiy xizmatlar va 
dori vositalarining kafolatlangan pake-
ti joriy etiladi;

— bemorlarni oʻzlari biriktirilgan 
oilaviy shifokorlar orqali tor soha 
mutaxassislariga yoki shifoxonalarga 
yoʻllash tizimi tashkil qilinadi. Bunda 
ushbu tartibga rioya qilingan holdagi-
na bepul tibbiy xizmatlar koʻrsatiladi;

— aholiga kafolatlangan paket 
doirasida eng koʻp uchraydigan kasal-
liklar boʻyicha dori vositalari elektron 
retsept asosida dorixonalar orqali be-
pul beriladi.

Tez tibbiy yordam tizimi tah-
lil qilinar ekan, asosiy muammo 

 murojaatlarni kasallikning ogʻirligiga 
qarab saralamaslik bilan bogʻliq ekani 
koʻrsatib oʻtildi.

Shu bois, tez yordam “koll-markaz”-
larida bemorlarga shifokor maslahati 
ham yoʻlga qoʻyilishi belgilandi. Bu 
yil Toshkent shahrida, kelasi yili bosh-
qa hududlarda paramedik va pediat rik 
brigadalar tashkil qilinishi aytildi. Tizim 
xodimlari tibbiy maslahat shifokori, 
chaqiruvni saralash operatori, feld sher-
paramedik yoʻnalishida qayta tayyorla-
nadi.

Taqdimotda dorilarga haqiqiy eh-
tiyojni shakllantirish, ularni xarid 
qilish va joylarga oʻz vaqtida yetka-
zib berish masalasiga ham alohida 
eʼtibor qaratildi. Toʻgʻridan-toʻgʻri 
shartnoma asosida sotib olinadigan 
dori vositalari va tibbiy buyumlar 
roʻyxatini hamda xarid jarayonini ta-
komillashtirish boʻyicha topshiriqlar 
berildi.

Davlatimiz rahbari jamiyatda sogʻ-
lom turmush tarzini keng yoyish orqali 
kasalliklarning oldini olish, odamlarda 
oʻz salomatligiga masʼuliyat hissini 
kuchaytirish hamisha muhimligini 
taʼkidladi.

OʻzA

sanab, ilmiy bahs ochish niyatimiz yoʻq. 
Ammo bir haqiqatni eʼtirof etish kerak, 
mahalla tizimida xalqimizning ming 
yillik eng ezgu qadriyatlari jamlangan. 

Diyorimizda qiynalgan oilalarga 
yordam berish, yoshi ulugʻlarga hurmat, 
kichiklarga izzat koʻrsatish, bir bolaga 
yetti  mahalla ota-ona kabi koʻplab 

qarashlar, qadriyat lar bor. Bularning 
barchasi mahallada  shakllangan. 

DAVLAT BOSHQARUVINING AHOLIGA ENG YAQIN VA YAKDIL TIZIMI

Men bu tarixiy hodisaning guvohi boʻldim. Hech esimdan chiqmaydi: 1973-yilda leningradda 

— myuzik xoll rivojlangan markazda “toshkent myuzik xoll” konserti qoʻyildi. Avvaliga 
tashkilotchi va sanʼatshunoslar hayrat va piching aralash “toshkent myuzik xoli qanaqa 

boʻlarkan?” deyishdi. Birinchi kun konsert boshlandi. Hamma samimiy olqishladi, tan berdi 
va maftun boʻldi…

Boshlanishi 1-betda

Xotira — uyg‘onsa go‘zal

Navoiy viloyatidagi shahar va tumanlar 
hamma sohada oʻziga xoslikka ega. Qishloq 
xoʻjaligiga ixtisoslashtirilgan tumanlarda 
tomorqachilik ancha rivojlangan. Hatto 
shaharlarda ham ozgina yerdan moʻmay 
daromad topayotganlar koʻpayib bormoqda. 
 Navoiy shahridagi Xonchorbogʻ mahallasini 
ana shunday uddaburon mirishkorlar 
maskani, deyish mumkin. Kichik tomorqada 
yetishtirilgan mahsulotlar roʻzgʻorning kam-
koʻstini toʻldirish bilan birga, bozorga ham olib 
chiqilmoqda. Jumladan, mahallada yashovchi 
Yusuf Karimov xonadonidagi issiqxonada 
limon, apelsin, mandarin, banan koʻchati, 
shuningdek, pomidor, bodring va turli koʻkatlar 
ekilgan.

— Issiqxonamiz 1,5 sotix boʻlsa-da, yaxshi 
daromad keltiryapti. Chunki asosan, sit rus 
meva yetishtiramiz. Buning oʻziga yarasha qi-
yinchiliklari ham bor. Masalan, limonni bir 
marta sovuq urdi. Bu yil qayta hosilga kirdi. 
Banan, apelsin, mandarin ham daromad olib 
kela boshlaydi, — deydi Yusuf Karimov. — 
Roʻzgʻor uchun kartoshka, pomidor va boshqa 
qishloq xoʻjaligi mahsulotlari shu issiqxonadan 
chiqadi. Gap yerning katta yoki kichikligida 
emas.  Muhimi, mehnatdan qochmay, 

tomorqaning har  qarichidan unumli foydalanish 
kerak. Ana shunda daromad ham, baraka ham 
boʻladi.

Issiqxonaga kirarkansiz, oʻrtadagi parranda 
boqishga moʻljallangan simtoʻrli kataklar 
eʼtiborni tortadi. Havo sovigan kezlari xonadon 
sohibining tovuqlari issiqxonadagi kataklarda 
saqlanadi. Bu bir tomondan, ularni sovuqdan 
asrasa, ikkinchi tomondan parranda tafti 
issiqxonadagi havoning iliq boʻlishiga yordam 
beradi. Ish bilganga ming tanga, deb bejiz 
aytishmagan.

Ushbu mahalladagi Shavkat Toʻqliyev 
xonadoni ham moʻjaz tomorqadan baraka 
topayotir. Oila aʼzolari qoʻziqorin yetishtirib, 
moʻmay foyda koʻrmoqda. Hademay 
issiqxonada yetishtirilgan pomidorni bozorga 
olib chiqadi.

Mahallada qoʻziqorin yetishtirish bilan 
shugʻullanuvchilar koʻpchilik. Chunki daro-
madli, kamxarj, faqat qunt bilan mehnat 
qilinsa, moʻl va barakali hosil beradigan 
qoʻziqorinni xaridorlar mahallaning oʻzidan 
olib ketadi.

Qoʻshni qoʻshnidan ibrat oladi, deganidek, 
hududda tomorqasidan doimiy daromad topa-
yotganlar koʻpayib bormoqda. Ayni vaqtda 

yetarlicha unumli foydalanilmayotgan tomor-
qalarda Sayxunobod tajribasi asosida issiqxona 
qurish, bank krediti ajratish va aholining daromad 
manbalarini koʻpaytirish boʻyicha xonadonbay 
ishlar bajarilmoqda. Tomorqa egalarini “bir 
mahalla — bir mahsulot” tamoyili asosida 
muayyan qishloq xoʻjaligi ekinini yetishtirishga 
oʻrgatish, parrandachilik, chorvachilik va 
bogʻdorchilikda yuqori samaradorlikka erishish 
uchun har bir xonadon imkoniyati oʻrganilib, 
amaliy yordam berilmoqda.

— Mahallamizda mingdan ziyod xonadon 
istiqomat qiladi. Har bir uy  oʻrganib  chiqilib, 
ishsizlarga tomorqadan bir necha marta hosil 
olish boʻyicha tavsiya va maslahatlar berilyapti. 
Issiqxona qurish, parrandachilik, gulchilik 
va boshqa yoʻnalishda ish boshlamoqchi 
boʻlganlarga bankdan kredit ajratilmoqda,  
— deydi “Xonchorbogʻ” mahalla fuqarolar 
yigʻini raisi Azamat Qurbonov. — Malakali, 
tajribali mutaxassislar maslahati bilan ularga 
yaqindan yordam bermoqda. Bu jarayonda 

“mahalla yettiligi”ga nuroniylar va faollar ham 
yaqindan koʻmak lashmoqda.

Karmana tumanidagi Varq mahallasida ayni 
vaqtda 800 dan ziyod xonadon bor. Mahallaning 
asosiy drayveri — qishloq xoʻjaligi, chor-
vachilik va xizmat koʻrsatish. Joriy yil “mahalla 
yettiligi” ishtirokida oʻtkazilgan xatlovda 52 
ishsiz fuqaro borligi aniqlanib, 17 nafari turli 
korxona va tashkilotlarga ishga joylashtirildi. 
Xohlovchilarga Sayxunobod tajribasi asosida 
oilaviy tadbirkorlik faoliyatini yoʻlga qoʻyish, 
issiqxona tashkil etish, parrandachilik, 
chorvachilik hamda boshqa yoʻnalishlarda 
daromad topishi uchun bank krediti va subsidiya 
ajratildi.

— Xonadonlar imkoniyatini oʻrganib, 14 
fuqaroga bankdan kredit olib berildi. Ayni 
vaqtda ular ish boshladi. Qolganlariga ham 
koʻmak berilmoqda, — deydi mahalladagi 
hokim yordamchisi Nuriddin Latipov.  
— Sayxunobod tajribasini joriy etish orqali 
ishsizlar soni kamayib bormoqda. Yil yakuniga 
qadar mahallamizni ishsizlikdan xoli hududga 
aylantirishni maqsad qilganmiz.

Ushbu mahalladagi Sanobar Nizomova 
ham hokim yordamchisi va tijorat banklari 
tavsiyasi bilan parrandachilikni yoʻlga qoʻydi. 
U sotib olgan 600 joʻja hademay kattarib, 
tuxumga kiradi, oilaga qoʻshimcha daromad 
keltiradi. Muhimi, oila bekasi bu yumush orqali 
bandligini taʼminladi.

Tadbirli kishi nafaqat oʻzi, balki bosh qalar 
uchun ham foyda keltirishini Gulruh Joʻrayeva 
misolida koʻrish mumkin. 2009-yili xonadonida 
shirinliklar tayyorlay bosh lagan tadbirkor 
ayol yaqinda bankdan kredit olib, faoliyatini 
kengaytirdi. Mahallasidagi 10 dan ortiq ishsiz 
xotin-qizni ish bilan band qildi. Ayni vaqtda 
bu yerda tayyorlanayotgan mahsulotlar aholi 
dasturxoniga yetkazilmoqda. Muhimi, daromad 
yaxshi, ishlayotgan xotin-qizlarning turmushi 
farovon.

Tumandagi Uyrot mahallasi ahli ham 
tomorqachilikda oʻziga xos tajribaga ega. 
Asosan, hovlilardan iborat hududda tomorqa 
madaniyatini rivojlantirishga alohida eʼtibor 
qaratilgan. Jumladan, shu mahallada yashovchi 
Olim Jalolov bankdan kredit olib, xonadonidagi 
issiqxonalar sonini uchtaga yetkazdi. Ayni 
vaqtda issiqxonalardan birida pomidor, 
boshqasida bodring yetishtirayotir. Yana birida 
parvarishlangan koʻkatlar qish boʻyi bozorga 
olib chiqildi. Bundan tashqari, tomorqada erta 
koʻklamda ekilgan kartoshka tayyor boʻlgan. 
Hosildan boʻshagan maydonga yana ekin 
ekiladi.

— Mahallamizda Sayxunobod tajribasi 
joriy etilgandan keyin tomorqamda qoʻshimcha 
issiqxona qurish istagi paydo boʻldi. Bu 
masalada hokim yordamchisi va bank xodimlari 
yaqindan koʻmaklashdi. Qisqa muddatda 
kredit asosida issiqxonalar qurib berildi. Ayni 
vaqtda yangi issiqxonaga ham ekin ekdim. 
Barcha sharoit va imkoniyat bor. Mutasaddilar 
va mutaxassislar xonadonimizga kelib, oʻz 
yordami hamda tavsiyalarini beryapti. Muhimi, 
bu qulayliklardan samarali foydalanish lozim, 
— deydi Olim Jalolov.

Ushbu mahalladagi oilalar kichik tomorqada 
yetishtirgan hosili orqali roʻzgʻori kamchiligini 
bartaraf etish barobarida meva-sabzavotlarni 
bozorga chiqarish orqali yaxshi daromadga ega 
boʻlmoqda. Muhimi, Sayxunobod tajribasi va 
uni joriy etish uchun ajratilayotgan kredit oʻzini 
oqlamoqda. Bu esa mahallalar obod, oilalar 
 farovon boʻlishini taʼminlamoqda.

gʻolib ABDuSAlOMOv,
“Yangi Oʻzbekiston” muxbiri

Marhum sanʼatkorni xotirlash hamda 
bugungi kundagi qoʻshiqchilik sanʼatiga 
oid ayrim mulohazalar bilan oʻrtoqlashish 
maqsadida sulolaning atoqli vakili, Oʻzbekis ton, 
Qoraqalpogʻiston, Qozogʻiston, Qirgʻiziston, 
Tojikiston, Tatariston, Ingushetiya xalq artisti, 
“Yalla” ansambli rahbari  Farrux ZOkiROv 
bilan suhbatlashdik. 

— Yaqinda akangiz Botir Zokirov 
haykalining ochilish marosimida ishtirok 
etdingiz. Oʻzbekning buyuk sanʼatkoriga 
koʻrsatilgan bunday ehtirom bizni ham 
behad sevintirdi. Siz bu xushxabarni qanday 
qabul qildingiz, koʻnglingizdan nimalar 
kechdi?

— Oʻylaymanki, bugun akamning pok 
ruhi judayam shod. Quvonmay boʻladimi 
— poytaxtimizning qoq markazida, Botir 
Zokirov koʻchasi yuzida, konservatoriya 
roʻparasida akamning haykali oʻrnatildi, buni 
haykaltaroshlik shedevri, deyish mumkin. 
Konservatoriya huzurida uning nomidagi 
institut ochilishi tarixiy hodisa boʻldi. “Bizning 
koʻchada ham bayram boʻlar ekan-ku”, degim 
keladi.

Bejiz bu gaplarni aytmayapman.  Botir 
 Zokirov tufayli yurtimizda estrada  sanʼa ti ildizi, 
poydevori qoʻyildi, biroq bu ildizga bir muddat 
vaqtida suv quyilmadi, eʼtibor berilmadi… 

Oxirgi yetti yil ichida bu ildiz estrada 
sanʼatining baquvvat daraxtiga aylandi. 

— Har qanday yangilik omma orasida 
keng yoyilishi, uni qabul qilish qi yin kechgan. 
Botir Zokirovning estrada  sanʼatini qanday 
qabul qilishgan?

— Darhaqiqat, avvaliga estradaga yengil 
yoʻnalish sifatida qaraldi va bu notoʻgʻri 
qarash boʻlgan. Akam “Yoʻq, bu nihoyatda 
murakkab, jiddiy va masʼuliyatli yoʻnalish”, 

Farrux ZOKIROV: 
MEN JUDA BAXTLI INSONMAN! 

YOxuD MASʼuliYAt OtAM vA AkAMDAn SOʻng BiZgA OʻtgAn
der edi. Avvalo, bu yoʻnalishning auditoriyasi 
juda keng. Mana shunday sharafga ega boʻlgan 
sanʼatkorlar sahna muqaddasligini, xalqqa nima 
deyayotgani, nima berayotganini his qilishi 
kerak. Akam bunga qattiq qarar edi. Mana shu 
masʼuliyat otam (Oʻzbekiston xalq artisti Karim 
Zokirov) va akamdan soʻng bizga oʻtgan.

Estradaning tub ildizi tuprogʻimizda, 
xalq ogʻzaki ijodimizda bor. Bu maydon 
sanʼati. Oʻsha siz-u bizning qulogʻimizga 
tanish ohanglar bilan rivojlanib kelmoqda. 
Askiyachilar, dorbozlar, baxshilar ohangida bu 
sanʼatning asosi yotibdi. Mana, qarang:

Odamlar-u odamlar,
Eshitmadim demanglar…
Bugun dorboz keldi,
Dorbozlar keldi…
— Yosh sanʼatkorlar estradaga qay 

darajada masʼuliyat bilan qaraydi? Bu 
borada ustoz-shogird anʼanalarining oʻrni 
qanday?

— Yoshlarda shunday tushuncha borki, goʻyo 
ustoz koʻrmay, tahsil olmay, estrada yoʻnalishida 
nom qozonish mumkin. Albatta, bu xato qarash. 
Bir paytlar oʻzimda ham boʻlgan: buni yoshlik 
maksimalizmi deymizmi, bastakorlik isteʼdodimni 
koʻrsatib, Botir akamning repertuariga mos qoʻshiq 
yarata olarmikanman, deb koʻp uringanman. 
Ammo akam “Menga qara, uka, bu hali xom, koʻp 
oʻqish kerak”, derdi. 

Yillar oʻtdi, sanʼat sohasida koʻp izlandim, 
ustozlardan oʻrgandim, Konservatoriya da tahsil 
oldim. Hech esimdan chiqmaydi, oʻsha paytlar 
“Yalla” ansambli tashkil etilgan edi. 1979-yilda 
akam “Anavi “Majnuntol” qoʻshigʻing yaxshi 
chiqibdi, shuni kuylasam maylimi?” deb qoldi. 
Ichimdagi quvonchu hayajonni tasvirlab bera 
olmayman. Akam hazil-mutoyibani yaxshi 
koʻrar edi. Oʻzimni bazoʻr tutdim va “Mayli, 
men bir oʻylab koʻray”, dedim. Kulishdik…

— Botir Zokirov bor-yoʻgʻi 49 yil umr 
koʻrgan boʻlsa-da, katta va aytish joizki, 
oʻlmas ijodiy meros qoldirdi, tom maʼnoda 
uning ovozi kirib bormagan xonadon yoʻq 
yurtimizda. lekin hali 20 yoshga toʻlmasdan 
ogʻir dardga yoʻliqqan. Shifokorlar qoʻshiq 

kuylashni taqiqlab  qoʻyganiga qaramay, 
kuylashda davom etgan. u 30 yil ogʻir dard 
bilan kurashdi, oʻsha paytlarni qanday 
xotirlaysiz?

— Haqiqatan, yoshligida qattiq dardga 
chalindi, lekin juda irodali inson edi. Biror 
marta bizga biror yerim ogʻriyapti demagan, 
hech qachon nolimagan va hayotni juda sevar 
edi. Muntazam shifokor nazoratida boʻlib, 
repetitsiyalarga tez yordam mashinasida 
qatnardi. Xalqimizni, yurtimizni nihoyatda 
yaxshi koʻrardi. Bu muhabbat uning taqdirida 
ham aks etdi.

Uning xalqaro festivalda ilk mualliflik 
qoʻshigʻi 1959-yilda kuylangan boʻlib, Vatan 
haqida edi. Ushbu “Oʻzbekiston — goʻzal 
boʻston” qoʻshigʻi bilan oltin medalga sazovor 

boʻlgan. Ogʻir kasal boʻlishiga qaramay, 1985-
yili davlat tadbirida Sharof Rashidovning 
“Oʻlkam, omon boʻl” sheʼriga bastalangan 
qoʻshigʻi bilan ishtirok etdi. Buni qarangki, 
oʻlimidan avval kuylagan oxirgi qoʻshigʻi ham 
Vatan haqida boʻldi. 

— Botir Zokirov Sharq folklori va 
zamonaviy estrada sanʼatini uygʻunlashtirib, 
“Myuzik xoll” ijodiy jamoasini tashkil etgan. 
Mana shu jarayon, jamoaning ijodiy faoliyati 
haqida ham toʻxtalib oʻtsangiz… Oʻzi “Myuzik 
xoll” nima?

— Moskva va Leningradda hamma biladigan 
mashhur myuzik xollar bor edi. Oʻshanda Botir 
akam “Myuzik xoll aslida, Oʻzbekis tonda 
boʻlishi kerak. Ayniqsa, sharqona ertak va 
afsonalar tarkibida myuzik xoll bor”, dedi va 
buni tatbiq etishga kirishdi. Koʻplab doʻstlarini, 
katta, taniqli rejissyor larni bunga jalb qildi. 

Men bu tarixiy hodisaning guvohi 
boʻldim. Hech esimdan chiqmaydi: 
1973-yilda Leningradda — myuzik xoll rivoj-
langan markazda “Toshkent myuzik xoll” 
konserti qoʻyildi. Avvaliga tashkilotchi va 
sanʼatshunoslar hayrat va piching aralash 
“Toshkent myuzik xoli qanaqa boʻlarkan?” 
deyishdi. Birinchi kun konsert boshlandi. 
Hamma samimiy olqishladi, tan berdi va maftun 
boʻldi…

Shundan soʻng bir oyda 35 ta konsert berilib, 
har gal zal odam bilan limmo-lim toʻldi. Botir 
akam “Mana, boʻlar ekan-ku”, deya mamnun 
jilmaygandi. Chunki buning zamirida ham 
sharqona anʼanalar yotibdi…

— Biz xxi asrning, globallashuv 
davrining farzandlarimiz .  Ammo 
 Botir  Zokirovning, qolaversa, sizning 
 qoʻshiqlaringizni yoddan bilamiz, sevib 
eshitamiz. Bugun mashhur boʻlish qiyin emas, 
kimdir bir soʻzni qayta-qayta tak rorlab ham 
“tanilmoqda”. Ammo oʻsha qoʻshiqlardagi 
mavzular, gʻoyalar, samimiy davralar 
kamayib ketgandek… Yosh sanʼat korlar 
ijodida nimalar yetishmayapti?

— Har qaysi zamonning oʻz talabi, vaziyati 
boʻladi. Ammo men hazm qila olmaydigan 
bir jihat bor: odamlar orasida muloqot, bir-
birini tinglash yoʻqolib bormoqda. Oddiygina 
misol, choyxonalarning bugungi holati, uning 
vazifasi tubdan oʻzgarib ketdi. Avvallari 
choyxonaga odamlar fikr almashish, 
maslahat, oʻzaro muloqot, samimiy davra 
izlab borar edi. Qani oʻsha choyxonalar?! 
“Choyxona” qoʻshigʻini bejiz aytmaganman. 
Bugun odamlar yigʻilganda uzogʻi bilan 
yarim soat bir-birini ting laydi, keyin esa 
qoʻlidagi matohga tikilib vaqt oʻtkazadi.

Shuningdek, inson kamolotida, ijodkorning 
maʼnaviy olamida mahallaning oʻrni juda muhim. 
Odam mahallada ulgʻayadi, dunyo qarashi, xulq-
atvori shakllanadi. Mahallada boʻladigan toʻylar, 
urf-odatlar, anʼ analar, albatta, sanʼatkorning ham 
ijodida boʻy koʻrsatadi.

Yetti uxlab tushga kirmagan holatlarga 
guvoh boʻlyapmiz. Yirtiq-yamoq kiyimlarda 
chiqib, bu bizning imijimiz, deyishadi. Meni 
juda zamondan orqada qolib ketibdi, deyishlari 
mumkin, ammo bu bizning urf- odatlarimizga, 

madaniyatimizga hamda yozilmagan qonun-
qoidalarimizga zid. Klassik estrada uchun 
eng muhimi yuksak madaniyat. Yoshlar ham, 
albatta, buni tushunib yetadi hali. Bu ustozlarga 
koʻp jihatdan bogʻliq, ular yoshlarga toʻgʻri 
yoʻnalish bersa, yaxshi boʻlar edi…

Akam ham rassom, ham sanʼatkor, shu bilan 
birga, shoir boʻlgan. “Agar sheʼrda falsafiylik, 
ilohiylik boʻlmasa, u tinglovchiga yetib 
bormaydi”, der edi. Shu talab bizga ham oʻtgan. 

Bizda “toʻy institutlari” paydo boʻlmoqda. 
Yosh sanʼatkorlarda “Nima qilsam, koʻproq toʻyga 
chaqirishar ekan?” degan qarash shakllanmoqda. 
Oqibatda vaznsiz, oson hazm boʻladigan, toʻy 
uchun yaratilgan yengil qoʻshiqlar urchib ketdi, 
buni sanʼat, deb boʻlmaydi. 

Yana bir jihat: bugun sanʼat institutini 
bitirganlar oldida muhim yoʻl turadi. Ke-
yingi faoliyati qanday davom etadi? Hozir 
bizda gastrol konsertlar yoʻq va 37 mil liondan 
ortiq aholi yashaydigan Oʻzbekis tonda buning 
boʻlmasligi ham toʻgʻri emas. Shuning uchun 
ularda toʻylarga chiqish maqsadi yagona boʻlib 
qolayotgandir…

— Siz oliy ilm dargohida boʻlajak 
sanʼatkorlarga saboq berib kelyapsiz, 
yoshlar bilan bevosita yaqinsiz, shuningdek, 
hozir koʻpchilikning eʼtiboriga tushgan 
“Ovoz” loyihasida hakamlar hayʼati aʼzosi 
hamsiz. loyiha yuzasidan turli fikrlar 
bildirilmoqda. ishtirokchilar orasida umidli, 
yaqqol isteʼdodlar bormi? 

— “Ovoz” loyihasi — mard-u maydon. 
Bu yerda tanish-bilishchilik ketmaydi. Kimda 
mahorat, ovoz boʻlsa, albatta, oʻz oʻrnini 
topadi. Loyiha koʻplab davlatlarda oʻtkaziladi 
va bizda ham buning oʻtkazilayotgani yaxshi. 
Ishtirokchilar orasida isteʼdodlilar koʻp.

— Zokirovlar sulolasining munosib 
davomchilari shakllanyaptimi?

— Agar sanʼat sohasida yuqori darajada 
qobiliyatli boʻlmasang, boshqa kasbni tanlaganing 
maʼqul, degan qarash bor bizda. Oʻzim ham shuni 
talab qilaman. Masalan,  “Dalahast” guruhini 
tuzib ijod qilayotgan jiya nim Ohista shu sohani 
tanlaydi, deb sira oʻylamagan edim. U ham 
oʻzgacha uslubda kuylashga, qoʻshiq matni va 
gʻoyasini yetkazishga harakat qilyapti. Bu ham 
oson yoʻnalish emas, xos davraga moslashgan. 
Ushbu fransuz sanʼatida ommalashgan uslubni 
oʻzbek  sanʼatiga olib kirib, yaxshi natijalarga 
erishadi, deb oʻylayman. 

16-may kuni akamning haykali ochilishida 
jiyanim, Botir akamning nevarasi Sayyora 
koʻzlarida yosh, katta hayajon bilan marosimni 
kuzatib turdi. U ham konservatoriyada tahsil 
oldi, hozir birmuncha yutuqlarga erishmoqda. 
Sayyoradan umidimiz katta. Hozircha 
boshqalarda yarq etgan bir uchqun koʻrganim 
yoʻq. Ammo yana koʻplab davomchilarimiz 
yuzaga chiqishiga ishonaman.

Fursatdan foydalanib, butun sanʼatsevar 
xalqimiz nomidan akamning xotirasiga koʻrsatil-
gan ehtirom uchun Prezidetimizga minnatdorlik 
bildiraman. Yurtimiz hamisha tinch, osmonimiz 
musaffo boʻlsin — bunga nima yetsin?!

Men juda baxtli insonman. Sanʼatimiz 
bilan yurtimiz uchun qoʻlimizdan kelgancha 
xizmat qilib kelmoqdamiz. Bugun rasman Botir 
Zokirov nomidagi Milliy estrada sanʼati instituti 
professoriman. Davlatimiz rahbari aytganidek, 
haqiqiy Renessans davri keldi. Marhamat, kim 
xohlasa, isteʼdodi, intilishi boʻlsa, biz ularga 
taʼlim berishga tayyormiz.

“Yangi Oʻzbekiston” muxbirlari
Rashid xOʻJAMOv va 

Feruza JOʻRAYEvA 
suhbatlashdi.

TOMORQADAN TOPILAYOTGAN BARAKA
farovon turmushga eltuvchi islohot epkini

Mahallalarda “tomorqaga ekin ekkanlar hosilning puliga mashina 
olayotganmish, yangi uy qurayotganmish”, degan gaplar tez-tez 
quloqqa chalinyapti. Bu bejiz emas, albatta. Boisi, yurtdoshlarimiz 
orasida chindan ham har qarich yerdan samarali foydalanib, 
xonadonini obod, turmushini farovon qilayotganlar koʻpaymoqda. 
Sayxunobod tajribasi esa bu borada yangi bosqichni boshlab berdi.

UshbU QR-kod oRQali videoga oʻting.

Sayxunobod tajribasi

YANGI O‘ZBEKISTON
Oʻshanda otam tomorqamizga ekilgan piyozni toshkentda sotishga qaror qildi. Hamma narsa 
taxt boʻlguncha meni mahalla idorasiga yubordi. u yerda otamning shu mahallada yashashi, 

tomorqamizdagi piyozni haqiqatan toshkentdagi dehqon bozorlarida sotish uchun ketayotganini 
“isbot”lab maʼlumotnoma yozib bergan edi. tasavvur qilyapsizmi, dehqon mahsulotini oʻz mamlakati 

bozorida sotishi uchun yashashini, mahsulot oʻziniki ekanini isbotlashi kerak!

Boshlanishi 1-betda

Taraqqiyot mezonlari

Boboravshan gʻOZiDDinOv, 
“Yangi Oʻzbekiston” muxbiri

“

”

Bugungi 
“mahalla yettiligi” 

o‘sha qadimiy boshqaruvning 
hozirgi kunimizga moslangan 

shaklidir. Agar qadimdan 
kelayotgan mahalla instituti va 
hozirgi tizim birma-bir qiyos 

etilsa, bu o‘xshashlik 
yaqqol ko‘zga 

tashlanadi.

Mahallalarni hamma birdek hurmat 
qiladigan oqsoqollar, kayvonilar, zamonaviy 
iborada aytganda, liderlar nazorat qilgan. 
Ular xalqning ijtimoiy-iqtisodiy ahvolini 
yaxshi bilgan. Shunga qarab ish tutgan, 
masalalarni hal qilgan. Bugun bu tizim yangi 
bosqichga koʻtarildi. U zamonga mos qiyofa 
kasb etib boryapti. 

Bu tizimga Prezidentimizning 2023-yil 
21-dekabrda qabul qilingan ikki muhim 
hujjati — “Mahalla institutining jamiyatdagi 
rolini tubdan oshirish va uning aholi 
muammolarini hal etishda birinchi boʻgʻin 
sifatida ishlashini taʼminlashga qaratilgan 
chora-tadbirlar toʻgʻrisida”gi farmoni 
hamda “Oʻzbekiston mahallalari uyushmasi 
faoliyatini yoʻlga qoʻyish va mahallalarda 
boshqaruv tizimini takomillashtirishga oid 
qoʻshimcha chora-tadbirlar toʻgʻrisida”gi 
qarori bilan asos solindi. Mazkur qonun 
hujjatlari bilan mahallaga katta imkoniyat va 
imtiyozlar taqdim etildi. Maqsad xalqning 
ishonchini oqlash, farovon turmush tarzini 
mustahkamlashdan iborat. 

Birgina misol, “mahalla yettiligi”ga 
davlat organlari va tashkilotlarining faoliyati 
yuzasidan murojaatini koʻrib chiqishda 
ishtirok etish huquqi berildi. Bu mahalla 
tizimi oʻz hududidagi fuqarolarning haq-
huquqlarini har jihatdan himoya qila olishini 
anglatadi. Umuman, bunday oʻzgarishlar 
roʻyxatini uzoq sanash mumkin. Keling, 
shu oʻrinda mahallaning avvalgi tuzilmasi, 
uning hayotimizdagi oʻrni va bugungi 
oʻzgarishlarning tub mohiyati haqida fikr 
yuritsak. 

Maʼlumotnoma 
berish boʻlimi edi

Oʻshanda otam tomorqamizga ekilgan 
piyozni Toshkentda sotishga qaror qildi. 
Hamma narsa taxt boʻlguncha meni mahalla 
idorasiga yubordi. U yerda otamning shu 
mahallada yashashi, tomorqamizdagi piyozni 
haqiqatan Toshkentdagi dehqon bozorlarida 
sotish uchun ketayotganini “isbot”lab 
maʼlumotnoma yozib bergan edi. Tasavvur 
qilyapsizmi, dehqon mahsulotini oʻz 
mamlakati bozorida sotishi uchun yashashini, 
mahsulot oʻziniki ekanini isbotlashi kerak! 
Aholi muammolarini birinchi boʻlib hal 
etadigan mahalla degan ming yillik tizim ana 
shu “isbot”ni tasdiqlab beruvchi muhrdor 
idora edi, xolos.

Bu endi yigirma besh yillar avvalgi, bola 
idrokimda qotib qolgan hodisalar. Hayotiy 

haqiqatni esa shu tizimda uzoq yillardan 
buyon ishlab kelayotgan insonlardan 
soʻragim keldi. Zero, ular muammoning asl 
mohiyatini yaxshi biladi, yurakdan his etadi. 

Xorazm viloyati Hazorasp tumanidagi 
“Shovot” mahalla fuqarolar yigʻini raisi Sara 
opa Rajabova yigirma yildirki shu tizimda 
turli vazifalarda, 2012-yildan boshlab 
mahalla raisi lavozimida ishlab kelyapti. 
Qisqa qilib aytganda, mahallaning issiq-
sovugʻini koʻrgan, past-balandini yaxshi 
biladi.  

— Tizimda ish boshlagan vaqtimda 
mahalla raisi faqat maʼlumot beruvchi idora 
edi, — deydi Sara opa. — Hokimiyatga 
ishsizlar roʻyxati, aholining ijtimoiy vaziyati 
haqida maʼlumot berardik. Ulardan shuncha 
oʻquvchi, shuncha oʻqituvchi bor ekan, nega 
paxta rejasida orqada qolyapsiz, degan javob 
kelardi. Chunki mahalla raisi boshchiligida 
oʻquvchi va oʻqituvchilar, shifokorlar 
hasharga chiqardik. Yaʼni mahalla raisi quyi 
boʻgʻin boshqaruvchisidan koʻra, koʻproq 
fermerga oʻxshardi. Aholiga beradigan eng 
katta yordamimiz bolalar pulini olib berish 
va maʼlumotnomalar taqdim etish edi, 
xolos. Ammo birorta arzigulik vakolatimiz 
yoʻq edi. Nuqul paxtaga chiq, chopiq 
qil, deyaverganimiz uchun odamlarning 
munosabati ham shunga xos boʻlgan. 
Keyingi yillardagi oʻzgarishlar sabab oʻz-
oʻzidan mahallaning obroʻsi oshdi. Buning 
asosiy sababi mahallaga vakolat berildi. 
U bevosita muammolarni hal qiladigan 
tuzilmaga aylandi. 

Dastlabki oʻzgarishlar jarayonida jino-
yatchilikka qarshi kurashishga jiddiy 
 eʼtibor qaratildi. “Obod va xavfsiz mahalla” 
tamoyili amaliyotga tatbiq etildi. Joylarda 
uchastka noziriga xizmat uylari ajratildi. 
Ular bevosita mahalla faollari bilan ishlashi 
yoʻlga qoʻyildi. Mahallalar obod boʻldi. 
Ayni paytda jinoyat, umuman, yechimini 
kutayotgan masalalarning asl sababini 
oʻrganish jarayonida odamlarni qiynayotgan 
muammolar aniqlandi.

Endi oʻylab qarasam, ijti moiy hi-
moya, ishbilarmonlik uchun beri-
layotgan imtiyozlarga oʻsha vaqt-
da zamin yaratilgan ekan. Yaʼni 
maʼlum vaqt holatga aniq tash-
xis qoʻyilib, soʻng uni bartaraf 
etish choralari ishlab chiqildi. 
Bu jarayon qisqa vaqtda, ni-
hoyatda oqilona yoʻl bilan 
amalga oshirildi. Chunki 
bugun aynan shu ishlarning 
samarasini oʻz faoliyatim 
misolida koʻrib turibman. 

“xotin-qizlar 
muammolari 

barham topsa...”
Inson oilada baxtli boʻlsa, 

boshqa muammolarni yengib oʻtishga 
qiynalmaydi. Buni ajdodlarimiz yaxshi 
bilgan. Shu bois, mahalla oqsoqollari har 
qanday oila viy masalani oʻsha joyning oʻzida 
hal etgan. Uyning gapi koʻchaga chiqmasin, 
degan qarash ana shu tizimdagi qadriyatlar 
sabab shakllangan.

Bugungi global dunyoda, hatto odamning 
ichki hissiyotlarini ham oshkor qilish odatiy 
hol. Lekin oilaviy muammolar haqida gap 
ketganida bunday deb boʻlmaydi. Xalqimiz 
odatda oilaviy sirini eng oxirgi nuqtagacha 
saqlaydi. Mahalla tizimidagi oʻzgarishlar 
sabab shu kabi nozik masalalarga ham 
yechim topildi.  

— Mahallada xotin-qizlar faoli ish 
boshlagach, juda xursand boʻlganman,  

Mahalla idorasiga keladi. Shu yerning oʻzida 
uning masalasi hal etiladi. 

— Hokim yordamchisi lavozimi joriy 
etilishi amalda korrupsiya va tanish-
bilishchilik kabi illatlarga ham barham berdi, 
— deydi Sara opa. — Tajribamda bunday 
holatlarni ham koʻrdik. Bank xodimi haqiqiy 
ehtiyojmand qolib, boshqalarga imtiyozli 
kreditlar chiqarib berdi. “Mahalla yettiligi” 
oʻz hududidagi muammolarni hal etishdan 
koʻproq manfaatdor. Shuning uchun hokim 
yordamchisi ham, yoshlar yetakchisi va 

xotin-qizlar faollari ham ishni toʻgʻri 
tashkil etishni istaydi. Yettilikning turli 

soha vakillari ekani, oʻz navbatida, 
yoʻnalishlar mutaxassislarga top-

shirilgani ayni muddao boʻldi. 
Yuqorida biz mahalla tizimi 

faqat maʼlumot beruvchi va 
hasharlarni tashkil etadigan 
tuzilmaga aylanib qolganini 
taʼkidladik. Qabul qilingan 
qaror va farmonlar sabab uning 
nufuzini oshirish belgilandi. 
Xoʻsh, nufuzni oshirish qanday 
boʻldi? Uning amaliy ifodasi 
nimada koʻrinadi? 

Muammolar 
mahalladan chiqmasa 

Inson oʻzini qiynagan masalaga kim 
javob bersa, unga toʻgʻri yoʻl koʻrsatib 

yordam qoʻlini choʻzsa, unga boʻlgan 
munosabati ijobiy tomonga oʻzgaradi. Bu 
bizning tabiatimizga xos oʻzgarmas xarakter. 
Shu maʼnoda qaysi idora oʻz vazifasini toʻgʻri 
va toʻliq bajarsa, unga boʻlgan ishonch ham 
mustahkamlanib boraveradi. 

“Inson qadri uchun”, deya boshlangan 
islohotlar mahallagacha yetib borishiga katta 
eʼtibor berilmoqda. Sabab “Inson manfaati 
hamma narsadan ustun” ekan, “Xalq davlat 
organlariga emas, davlat organlari xalqqa 
xizmat qilishi kerak”!

Bu kabi insonparvarlikka yoʻgʻrilgan ezgu 
tamoyillar ijrosi bevosita eng quyi boʻgʻin 
— mahallalarda amalga oshadi. Shu bois, 
mazkur tizimga haqli ravishda qator imtiyoz 
va vakolatlar berildi. Bu orqali fuqarolarning 
oʻzini qiynayotgan muammolar yechimini 
izlab, idorama-idora yurish lariga barham 
berildi.

Ha, mahallaga murojaat qilish orqali 
koʻpgina masalalar ijobiy yechim topyapti. 
Ayniqsa, kundalik hayotda tez-tez duch 
keladiganimiz — yoʻl, suv, svet, gaz va bosh-
qa masalalar boʻyicha mahallalar tizimli ish 
olib bormoqda. Ayni paytda barcha rahbarlar 
mahallalarga borib, oʻz sohasi boʻyicha 
aholini qiynayotgan muammolarni oʻrgan-
yapti. Uni joyida hal etmoqda.

Masalan, 2023-yilda muammolarni 
aniqlash va joyida hal etish maqsadida 2900 ga 
yaqin sayyor qabullar oʻtkazilgan. Jarayonda 
21 ming 250 dan ortiq fuqarolarning 
murojaati oʻsha yerning oʻzida hal etilgan. 
Shuning oʻziyoq mahalla hal qiluvchi kuchga 
ega ekanining hayotiy isboti hisoblanadi. 
Qolaversa, mahalla xodimlari faoliyatini 

asosiy samaradorlik koʻrsatkichlari boʻyicha 
alohida baholash tartibi joriy etilishi tizimda 
halollik va mehnatsevarlikni ragʻbatlantiradi. 
Bu Sara opa taʼkidlaganiday, ayrim 
yoʻnalishdagi ishlarda shaxsiy manfaatga 
yoʻl qoʻyilishining oldi olindi.

Yana bir muhim jihat, “mahalla budjeti” 
tizimi yoʻlga qoʻyildi. Mahallaning aholiga 
ijtimoiy koʻmak berish borasidagi vakolatlari 
kuchaytirildi. “Temir daftar”, “Ayollar 
daftari” va “Yoshlar daftari” orqali ijtimoiy 
yordam koʻrsatish va subsidiya ajratish 
“mahalla yettiligi”ning birgalikdagi qarori 
asosida amalga oshirilyapti. Fuqarolarni 
qiynayotgan masalalarning barchasi 
mahallaning oʻzida hal etilgach, ularga 

boʻlgan munosabat ham oʻzgarishi tabiiy, 
albatta. Chunki bu tizim endi faqat paxta 
terimga chaqiradigan, maʼlumotnoma yozib 
bergani uchun qogʻoz va qalam “haqqi”dan 
umidvor muhrdor emas. 

Aksincha, “mahalla yettiligi” davlat 
bosh qaruvining bizga eng yaqin va yakdil 
tizimi hisoblanadi. Buni odamlar oʻz 
hayoti misolida koʻryapti. Ayni paytda 
bunday vakolat va vazifalar turi kengayib 
bormoqda.

Masalan, joriy yil 1-apreldan bosh-
lab “Tashabbusli budjet” doirasidagi 
loyihalarni tashabbuskorlar, mahalla raisi 
va faollarining ish sifati yuzasidan roziligi 
olinganidan keyingina foydalanishga 
qabul qilinadigan boʻldi. Qolaversa, 
ijtimoiy himoyaga muhtoj aholining huquq 
va qonuniy manfaati buzilsa, shunga doir 
materiallarni tegishli organlarga yuborishi 
ham mumkin. Aholiga ijtimoiy yordam 
koʻrsatish va subsidiyalar ajratish boʻyicha 
qarorlar qabul qiladi. Agar masala yechimi 
uchun zarurat tugʻilsa, jismoniy shaxslarga 
ijtimoiy xizmatlar va yordam koʻrsatish 
sohasiga bevosita aloqasi boʻlgan davlat 
organlari va tashkilotlarining vakillarini 
“mahalla yettiligi” faoliyatiga jalb etishi 
ham mumkin. Yaʼni mahalla istalgan 
vaqtda tashqaridan yordamchi kuch 
chaqira oladi.

Bularning barchasi bizning azaliy qad-
riyatlarimiz bilan bogʻliq. Yuqorida ayt-
ganimizdek, mahallalarda oqsoqollar  ijtimoiy 
himoyaga muhtoj oilalarni oʻz vaqtida 
aniqlagan. Ularga oʻziga toʻq oilalarni homiy 
qilish orqali masalaga yechim topgan.

Hozirgi zamonda bunday tizimli ishlarni 
amalga oshirish uchun huquqiy asos talab 
etiladi. “Mahalla yettiligi” oʻzimizdan 
olingan va zamonga mos ishlab chiqilgan 
yangi va oʻxshashi yoʻq tizim deyishimizning 
asoslaridan biri ham aynan shunda. Faqat 
hozir buning barchasini bitta odam emas, 
yoshlar, xotin-qizlar va tadbirkorlik kabi 
yoʻnalishlarda oʻz sohasining bilimdoni 
boʻlgan kadrlar amalga oshirmoqda. Mahalla 
raisi esa ularning ishini tashkil etish va toʻgʻri 
olib borishini nazorat qilmoqda. 

— “Mahalla yettiligi” faoliyatini mahalla 
raislarining oʻzi baholashi bizga bildirilgan 
katta ishonch boʻldi, — deydi Sara opa.  
— Bilasizmi, hokim yordamchisi avvalgi ish 
joyidan maosh oladi. Xotin-qizlar faolining 
oyligi mahalla raisi imzosi bilan berilmaydi. 
Bunday vaziyatda ular bevosita xizmatiga 
haq oladigan idoraga koʻproq boʻysunishi 
tabiiy edi. Ammo davlatimiz rahbari ularning 
faoliyatini mahalla raisi toʻla baholashini 
belgilab berdi. Aynan shu jihat mahalla 
raislarining mavqeini oshirdi. Chunki 
“mahalla yettiligi”ning ishini bevosita biz 
nazorat qilyapmiz. 

Hujjatlarda koʻrsatilgan, huquqiy asosi 
yaratilgan islohotlardan xabarimiz bor. 
Ammo bu hayotda oʻz aksini qanday topadi, 
degan savol tugʻilishi tabiiy. Buning ham 
aniq rejasi tuzilgan. “Mahalla yettiligi”ning 
vazifalari aniq boʻlgach, ularning fao liyati 
asosiy samaradorlik koʻrsatkichlari (KPI) 
boʻyicha baholanadigan boʻldi. Bu orqali 
shaffoflik taʼminlangan. 

— Biz uchun juda zoʻr tizim yaratib 
berildi, — deydi Sara opa. — Masalan, 
mehnat migratsiyasiga ketgan bir nechta 
fuqarolarimizni yaratilgan imkoniyatdan 
foydalanib, yurtimizga qaytarishga erishdim. 
Zamon rivojlangan, biz ham orqada 
qolmasligimiz kerak. Ular bilan telefonda 
gaplashdim, koʻrib, koʻziga tik qarab, 
hol-ahvolini soʻradim, ijtimoiy yordam, 
yer ajratilayotgani, imtiyozlar haqida 
tushuncha berdim. Natijada 11 kishini 
yurtga chaqirib oldim. Agar shunday tizim, 
imkoniyat yaratilmaganida muhojirlar ham 
mahallamizning ogʻriqli nuqtasi boʻlib 
qolaverardi. Tizimning ahamiyati, oʻrni 
mana shunda koʻrinadi. Xorijdan qaytib 
kelganlarning bandligini taʼminlashdan 
choʻchimayman. Chunki mahallalarda hokim 
yordamchilari samarali faoliyat yuritmoqda. 

Hokim yordamchilari mahallalardagi 
muhim masalalarni hal qilmoqda. Masalan, 
doimiy daromad manbaiga ega boʻlmagan 
ishsiz aholini kasb-hunar va tadbirkorlikka 
oʻqitish, ularning bandligini taʼminlash 
choralarini koʻradi. U tumandagi ichki 
imkoniyatlarni yaxshi bilgani va bevosita 
hokimning yordamchisi boʻlgani bois, bunda 
qiyinchilikka duch kelmaydi. 

Ayni paytda mahallada tadbirkorlikni 
rivojlantirish, tashabbuslarni qoʻllab-

quvvatlash maqsadida kredit va subsidiyalar 
ajratilishida koʻmaklashadi. Shu ishni 
bankning oʻzi, mahalla raisining tavsiyasi 
bilan bajarsa boʻlmas edimi, degan savol 
tugʻilishi tabiiy. Yoʻq, hokim yordamchisi 
shunchaki kredit olishda yordamlashib 
qoʻymaydi. Balki, fuqaro faoliyatini 
toʻgʻri tashkil etishi uchun muntazam 
ravishda undan xabardor boʻlib turadi. 
Muammolarini oʻrganib, unga yechim 
beradi. Bunda ayniqsa, mahalla drayveri 
aniqlab olinib, shunga munosib ish tashkil 
etilayotgani ham quvonarli. Bu maʼlum 
hududga xos tadbirkorlikni rivojlantirish 
orqali ustoz-shogirdlik anʼanasini mus-
tahkamlamoqda. Aslida, ajdodlarimiz ham 
xuddi shunday ish tutgan. Temirchilar, 
kosiblar mahallasi degan atama oʻsha 
anʼana natijasida paydo boʻlgan. 

Bugungi “mahalla yettiligi” oʻsha 
qadimiy boshqaruvning hozirgi kunimizga 
moslangan shaklidir. Agar qadimdan 
kelayotgan mahalla instituti va hozirgi 
tizim birma-bir qiyos etilsa, bu oʻxshashlik 
yaqqol koʻzga tashlanadi. Ha, hozirgi 
“mahalla yettiligi” qadim qadriyatlardan 
ulgi olib, bugunimizga mos, dunyoda 
oʻxshashi yoʻq yangi tizimga aylandi. 
Ajdodlar zakosiga tayanib, zamonga mos 
koʻrilgan ish esa doim uzoq va samarali 
boʻlishi  hayotiy haqiqatdir.

— dey di Sara opa. — Chunki hamma joyda 
ham mahalla raisi ayollardan iborat emas-
da. Ularning dilidagi gapni, ahvolini faqat 
ayollar yaxshi tushunadi. Xotin-qizlar 
faollari masalalarni yecha olishi uchun 
huquqiy asos yaratilgan. Ular uyma-uy yurib, 
muammolarni oʻrganib, ularga aniq javob 
bera oladigan tizim boʻldi. Kimgadir ijtimoiy 
yordam kerak boʻlsa, imtiyozli kredit olishga 

“MAHALLA YETTILIGI”
DAVLAT BOSHQARUVINING 

AHOLIGA ENG YAQIN VA YAKDIL TIZIMI

ehtiyoji boʻlsa ham mahalladagi xotin- qizlar 
faoli hal qilib berishi bu tizimga bildirilgan 
ishonchni mus tahkamladi. 

Mahalla azaldan muammolarni hal 
qiladigan institut boʻlganini taʼkidlagan 
edik. Zamonaviy dunyoda buni amalga 
oshirish uchun, avvalo, huquqiy asos kerak 
boʻladi. Shu bois, keyingi yillarda tizimni 
takomillashtirishga doir yuzga yaqin 
meʼyo riy-huquqiy hujjat qabul qilindi. 
Ularning barchasi tizimni bosqichma-
bosqich takomillashtirishga xizmat qildi. 
Natijada mahalla raisi, hokim yordamchisi, 
xotin-qizlar faoli, yoshlar yetakchisi, 
profilaktika inspektori, ijtimoiy xodim va 
soliq inspektoridan iborat taʼsirchan tuzilma 
faoliyati yoʻlga qoʻyildi.

Xoʻsh, nima uchun aynan yettilik tuzildi, 
degan savol tugʻilishi tabiiy. Mahallani eng 
samarali oʻzini oʻzi boshqarish tizimiga 
aylantirish kerak, degan ezgu niyat bor. 
Chunki har qanday masalani joyida hal qilish 
nihoyatda muhim. Bu avvalo, vaqtni va 
ortiqcha energiyani tejaydi. Deylik, hokimlik 
yoki bank tizimi hal qiladigan masalaning 
asosiy qismi bugun mahallada hal boʻlmoqda. 
Agar tadbirkor oilaga imtiyozli kredit ajratish 
kerak boʻlsa, bank uni oʻrganishi, maʼlum 
xulosaga kelishi uchun vaqt va energiya talab 
etiladi. Mahalla faollari esa oʻz hududidagi har 
bir fuqaroni, uning ijtimoiy-iqtisodiy ahvolini 
yaxshi biladi. Chunki ular har kuni ana shu 
odamlar bilan bevosita muloqot qiladi. Yangi 
tizim sabab endi ular ishbilarmonligi uchun 
imtiyoz soʻrab bank eshigida  sargʻaymaydi. 

BEFARQLIK ORTIDAN 
ergashayotgan MUAMMOLAR

Taassuf

Agrar tarmoq

Jumladan, Qashqadaryo viloyatida yoshlar 
sanoat zonalari uchun muhandislik-texnik 
kommunikatsiyalari mavjud yoki oʻtkazish 
oson boʻlgan, faoliyat koʻrsatmayotgan ishlab 
chiqarish maydonlari va qishloq xoʻjaligiga 
moʻljallanmagan hududda — jami 15 mahallada 
26 gektardan ortiq yer ajratildi. Xususan, qaror 
ilovasida keltirilgan 77 ta yoshlar sanoat zonasi — 
2021-yil 1-sentabrgacha, qolgan barcha yoshlar 
sanoat zonalari — 2022-yil 1-yanvargacha toʻliq 
ishga tushirilishini taʼminlash belgilangan.

Dastlab Kitob tumanidagi yoshlar sanoat 
zonasi faoliyati bilan tanishdik. Tumandagi 
“Sharq yulduzi” mahalla fuqarolar yigʻini 
hududida joylashgan sanoat zonasiga 2 gektar 
yer ajratilgan. Maʼlum qilishlaricha, bu yerda 
toʻqqiz yosh tadbirkorga lotlar boʻlib berilgan. 
Ammo hanuzgacha ayrim lotlar ishga tushirilishi 
oʻrniga qurilishi ham boshlanmagan. Faoliyat 
yurituvchilar asosan, qurilish-pardozlash 
materiallari ishlab chiqarish bilan band. Shu kuni 
korxonalarning birida faqat ikki kishi togʻdan 
keltirilgan katta-katta tosh boʻlaklarini maxsus 
uskuna bilan maydalab qopga joylayotgan edi. 
Ular bilan suhbatlasharkanmiz, Dehqonobod 
tumanidan kelib ishlayotgani, chiqarilgan 
mahsulotning haj miga qarab ish haqi olishini 
bilib oldik. Olis hududdan ishchi yollanishiga 
qaraganda, shu yaqin atrofdagi mahalla 
yoshlarining boʻsh vaqti yoʻq. Bizga hamrohlik 
qilgan “Sharq yulduzi” MFY yoshlar yetakchisi 
Yashnar Meyliyevga savol nazari bilan 
yuzlanamiz. U mahallada ishsizlar mavjudligi, 
koʻpchilik bu yerga faqat kundalik yuk ortish, 
tushirish kabi yumushlar uchun kelib, ishlashini 
aytadi.

— Bu yerda jami 27 yosh ish bilan 
taʼminlangan, — deydi Qashqadaryo viloyati 
kichik va yoshlar sanoat zonalarini boshqarish 
boʻyicha yagona direksiyaning Kitob tumanidagi 
masʼul vakili Islom Ashurov. — Faoliyat 
yurituvchi loyihachilar uchun barcha imkoniyat 
yaratilgan. Toʻqqizta lotdan faqat ikkitasida hali 
ish bosh langani yoʻq. Asosiy muammosi mablagʻ 
bilan bogʻliq boʻlib turibdi. Ularda ham qurilish 
yakuniga yetkazilsa, faoliyat boshlansa kerak.

Shahrisabz shahrida yoshlar sanoat zonasi 
uchun Sinabogʻ mahallasidan yer ajratilgan. 
Jami bir gektardan ortiq hududda sakkiz yosh 
tadbirkor ish yuritishi belgilangan boʻlsa-
da, ayrim subyektlar hali ish boshlamagan. 
Direksiyaning Shahrisabz shahridagi masʼuli 
Ilhom Muzropov maʼlumotlariga koʻra, sakkiz 
ishbilarmondan uch nafarining ayrim muam-

Aholi soni oʻsishi bilan birga oziq-ovqat 
mahsulotlariga talab ham oshyapti. Xoʻsh, 
bunday sharoitda nima qilish kerak? Albatta, 
ilmga, innovatsiyaga tayangan holda ish 
yuritish eng toʻgʻri yechim. Bu yaqinda 
Prezidentimizning qishloq xoʻjaligini iqlim 
oʻzgarishiga moslashtirish, yerdan samarali 
foydalanish va sohani ilmiy rivojlantirishga 

Yoshlarning tadbirkorlikka oid tashabbuslari, startap loyihalari va amaliy 
tadqiqotlarini roʻyobga chiqarishga koʻmaklashish, yosh tadbirkorlik 
subyektlarining sanoat va xizmat koʻrsatish sohasidagi loyihalarini har 
tomonlama qoʻllab-quvvatlash davlat siyosatining ustuvor yoʻnalishlaridan 
biriga aylangan. xususan, 2021-yil 21-aprelda Prezidentimizning “Yoshlar 
sanoat va tadbirkorlik zonalari faoliyatini tashkil etish hamda yoshlarning 
tadbirkorlikka oid tashabbuslarini qoʻllab-quvvatlash chora-tadbirlari 
toʻgʻrisida”gi qarori eʼlon qilindi. Shundan soʻng mazkur qaror ilovasida 
belgilangan manzillar boʻyicha har bir shahar va tumandan bitta mahallada 
yoshlar sanoat zonasi tashkil etish uchun ishlar boshlandi.

molari tufayli loyihalar  boshlanmagan. Ammo 
toʻxtalish sabablariga qisqa muddatda aniqlik 
kiritilishi, tadbirkorlarning ish boshlashga 
imkoniyati yetmasa, tegishli tartibda boshqalarga 
berish mumkinligidan xabardor boʻldik. Bundan 
tashqari, hududda kanalizatsiya tizimi yaxshi 
ishlamasligi tadbirkorlarga ham, yaqin atrofdagi 
aholiga ham noqulaylik tugʻdirmoqda ekan.

Shahrisabz tumanidagi yoshlar sanoat zonasi 
esa achinarli holatda. Tumanning “Xontepa” 
mahalla fuqarolar yigʻiniga qarashli bu joyga 
kirish yoʻliga hali asfalt yotqizilmagan.

— Bir hafta oldin kelganingizda bu 
yerga umuman kirolmasdingiz, — deydi shu 
manzildagi tadbirkorlardan biri. — Sababi, 
yomgʻir tufayli hammayoq loy boʻlib yotgandi. 
Yaqindagina yoʻlning yarmiga shagʻal yotqizildi. 
Shuyam chala qolib ketdi. Qolgani qachon 
boʻladi, bilmadim.

Yoshlar sanoat zonasi maqtovga arzirli 
koʻrinishda emas. Koʻchaning boshlanishida 
mebel ishlab chiqaruvchi korxonani aytmaganda 
deyarli biror lotda ish ketayotgani yoʻq. 
Tadbirkorlik uchun ajratilgan ayrim joylar 
qarovsiz turibdi. Chala-yarim bitgan binolarning 
xaroba koʻrinishi kishi kayfiya tiga taʼsir qiladi.

— Sanoat zonamizda jami 14 ta loyihani 
amalga oshirish belgilangan va yosh 
tadbirkorlarga yer boʻlib berilgan, — deydi 
direksiya ning Shahrisabz tumani vakili Akobir 
 Xoliqov. — Amalda sakkizta loyiha bajarilib, 
oltitasi toʻxtab qolgan. Bunga sabablar bor. 
Birinchi navbatda, yoʻl masalasi oxiriga 
yetmay qoldi. Shu bilan birga, elektr tarmogʻi 
tortib kelishga ham bir oz vaqt kerak boʻldi. 
Ayrim tadbirkorlar avvaliga ish boshlamoqchi 
boʻlib, kerakli uskunalarni olib keldi. Bir qator 
rejalar tuzib, ish boshlash arafasida turganida 
yetarli imkoniyat boʻlmadi. Buning oqibatida 
muammolar ortib boraverdi. Natijada bugun 
ish yuritmayotganlar bilan tegishli tartibda 
shartnomalar bekor qilinib, rasmiy hujjatlar va 
huquqiy masalalar hal etilmoqda.

Shahrisabz tumaniga yondosh Yakkabogʻ 
tumanida ham bu borada ishlar koʻngildagidek, 
deb boʻlmaydi. Jambul mahallasidagi kat-
tagina maydon aynan yosh tadbirkorlarga 
faoliyatini yuritish uchun berilgan boʻlsa-da, 
bu yerda ham sukunat hukmron. Masʼullarning 
maʼlumotiga koʻra, Yakkabogʻ tumani hokimi 
rahbarligida tuzilgan ishchi guruh tanlab 
olgan 22 ta investitsiya loyihasi uchun ruxsat 
berilgan. Afsuski, ayni paytda 9 ta loyiha amalga 
oshirilgan, xolos.

— Aslida, har bir kishi biror ish boshladimi, 
masʼuliyat bilan yondashishi lozim, — deydi shu 
yerda mebel sexi ochib, ayni kunda yaxshigina 
daromad topayotgan xususiy korxona rahbari 
Farhod Amirov. — Dastlab 22 kishi bilan ish 
boshlagandik. Keyinchalik negadir safimiz 
siyraklashib qoldi. Men ham 2021-yildan beri 
ishlayman. Hozir sakkiz yoshning bandligini 
taʼminladim. Bu yerda imkoniyat yetarli. Oyiga 
oʻrtacha oʻn besh million soʻmga yaqin daromad 
topyapman. Yosh ustalar yasagan eshik-romlar 
ancha xaridorgir. Atrofimizdagi bir qator 
loyihalarning ishlatilmasdan qolib ketganiga 
asosiy sabab tengdoshlarimning koʻpida mahorat 
yetishmasligi, tayinli hunarga ega boʻlmaganida 
deb bilaman.

Kattagina hududda sharoit yaratish istagida 
yosh tadbirkorlar ozmi-koʻpmi mablagʻ 
sarflagani koʻrinib turibdi. Shunday boʻlsa-
da, nega faoliyat yuritishmaganiga oydinlik 
kiritishga harakat qildik. Avvaliga yaxshi niyat 
bilan uch sotixdan ortiq yer olib, ish boshlagan 
yoshlardan biri Sarvar Salimov bilan telefon 
orqali muloqot qilib, bunga javob oldik.

— Shu manzildan joy ajratishganida katta 
qiziqish bilan bir olam orzular ogʻushida qurilish 
ishlarini boshlagandim, — deydi S.Salimov. 
— Kerakli mablagʻ sarflab dastlabki sharoitni 
taxt qilib, sutni qayta ishlash sexi ochmoqchi 
edim. Lekin uskunalar elektr toki bilan ishlashi 
kerak edi. Bu yerda esa elektr toki yoʻq. Erta 
boʻladi, indin boʻladi, degan vaj bilan vaqt oʻtdi. 
Kun oʻtishi bilan avvalgi qiziqish ham soʻnib 
boraverdi. Bu orada elektr tarmogʻi ulanmadi. 
Oxiri boshqa ish qilaman, deb qoʻl siltab chiqib 
ketdim. Keyin qaytib bormadim. Qurilishga 
toʻrt-besh ming dollar sarflab, xarajat qilganim 
qoldi, xolos. Qoʻlimga tayinli biror hujjat ham 

berilmadi. Oʻsha vaqtda imkoniyat yaratib 
berilganida oʻz ishimga ega boʻlib, qolgan 
yoshlarning ham bandligini taʼminlashga hissa 
qoʻshardim.

Tuman masʼullarining aytishicha, bu yerda 
ish boshlash istagida roʻyxatdan oʻtgan ayrim 

yosh tadbirkorlar loyihasini amalga oshirishni 
asos qilib, imtiyozli kredit olgan va boshqa 
maqsadda ishlatib yuborgan. Natijada bundan 
xabar topgan bank xodimlari imtiyozdan 
mahrum qilgan. Oqibatda katta kredit foizi 
chiqib kelishi ortidan qarzdorlik oshib, bugun bir 
qancha muammolarni yetaklab kelmoqda.

Chiroqchi tumanidagi Jar mahallasi. Tuman 
markazidan uncha olis boʻlmagan bu hududga 
kirish yoʻli tepasida “Yoshlar sanoat zonasi” 
deb yozilgan peshlavhani aytmaganda, aynan 
shu joyda sanoat zonasi mavjudligini anglash 
mushkul. Qator qilib qurilgan inshootlarning 
ayrimlariga poydevor qoʻyilganicha qolgan. 
Ayrimlari qurilib, eshigiga katta qulf osilgan. 
Goʻyoki egasi koʻchib ketgan boʻsh hovlilarni 
eslatib turibdi.

— Ushbu sanoat manzili 24 ta lotga ajratilgan 
boʻlib, hozir 11 tasida tadbirkorlar faoliyat 
yuritmoqda, — deydi oʻzini direksiyaning 
Chiroqchi tuman vakili, deya tanishtirgan 
Nurbek ismli kishi. — Qolgan 13 tasi ayrim 

sabablarga koʻra, ishlatilgani yoʻq. Ulardan 
yerni qaytarib olib, auksion orqali savdoga 
qoʻyish ishlari koʻrib chiqilgan. Oʻzi shu paytga 
qadar suv va elektr tarmogʻi tortilmagandi. 
Yaqinda keldi. Uch-toʻrt kunda suv va elektrni 
oʻtkazish uchun rasmiyat chiliklar yakunlangach, 
toʻliq ulab beramiz. Hozir xonadoni yaqin 
baʼzi tadbirkorlar uyidan elektr tortib kelib, ish 
yuritmoqda.

Eʼtibor qilgan boʻlsangiz, yuqorida ay-
tilgan qarorda yoshlar sanoat zonasida aynan 
kommunikatsiya va infratuzilmani taʼminlashga 
masʼul aniq etib belgilangan. Lekin masʼ-
uliyatsizlikmi yoki boshqa sabab tufaylimi, 
muammolar koʻlami kengayib borganini anglash 
mumkin. Ayniqsa, katta havas bilan sohaga 
qadam tashlayotgan yoshlarning umidi puchga 
chiqqani achinarli.

Dav la t imiz  r ahba r in ing  2021-y i l  
21-ap reldagi “Yoshlar sanoat va tadbirkorlik 
zonalari faoliyatini tashkil etish hamda 
yoshlarning tadbirkorlikka oid tashabbus-
larini qoʻllab-quvvatlash chora-tadbirlari 
toʻgʻrisida”gi qaroriga binoan, koʻrsatib oʻtilgan 
barcha manzilda yoshlar sanoat zonalari 2022-
yil 1-yanvarga qadar toʻliq ishga tushirilishi 
lozim edi.

Ammo yuqorida aytilganidek, ishlar oʻz 
holicha qolib ketgan. Oradan bir yildan koʻp 
muddat oʻtgach, yaʼni 2022-yil 13-iyunda 
Prezidentimizning “Maxsus iqtisodiy, kichik 
sanoat, yoshlar sanoat va tadbirkorlik zonalari 
faoliyati samaradorligini oshirishning qoʻ-
shimcha chora-tadbirlari toʻgʻrisida”gi far-
moni qabul qilindi. Shundan soʻng mazkur 
farmonga asosan, Qoraqalpogʻiston Respub-
likasi, viloyatlar va Toshkent shahridagi davlat 
muassasasi shaklidagi kichik sanoat zonalarini 
boshqarish boʻyicha yagona direksiyalar 
kichik va yoshlar sanoat zonalarini bosh qarish 
boʻyicha yagona direksiyalar (keyingi oʻrinlarda 
— yagona direksiyalar) sifatida qayta tashkil 
etilishi hamda ularga qoʻshimcha ravishda 
yoshlar sanoat va tadbirkorlik zonalarini 
rivojlantirish, ular hududidagi yer maydoni, 
bino va inshootlarni elektron onlayn-auksionga 
chiqarish vazifalari yuklandi.

— 2022-yilning ikkinchi yarmidan aynan 
mazkur farmon ijrosini taʼminlash maqsadida 
ishga kirishib, viloyatdagi yoshlar sanoat 
zonalari ahvoli bilan tanishib chiqishni 
boshladik, — deydi Qashqadaryo viloyati kichik 
va yoshlar sanoat zonalarini boshqarish boʻyicha 
yagona direksiya direktori Farrux Hasanov.  
— Lekin joylarda tashkil  etilishi kerak boʻlgan 

yoshlar sanoat zonalari oxiriga yetkazilmagan. 
Oʻsha vaqtda tavsiya asosida har bir lotda yosh 
tadbirkorlar oʻz loyihasini amalga oshirish 
istagida harakat boshlagan. Koʻpi qurilish ham 
qilgan. Ishlab chiqarish uskunalarini xarid qilib, 
olib borib oʻrnatgan. Ammo sanoat zonasida 
elektr, suv va gaz tarmogʻi oʻz vaqtida yetkazib 
berilmagani sabab ishlar shu holicha qolib 
ketgan. Hozirgacha oʻsha chala ishlar muammo 
boʻlib qolmoqda. Bundan tashqari, ayrim 
tadbirkorlarga yer egalik huquqi asosida berib 
yuborilgan. Vaholanki, ijara huquqi asosida 
berilishi lozim boʻlgan. Endi ishlatilmay yotgan 
lotlarni qaytarib olib, auksion orqali savdoga 
chiqarishimiz kerak. Ammo qurilish qilib, 
mablagʻ sarflagan yosh tadbirkorlarning xarajati 
zoye boʻladi.

Agar avvalboshda tuman va shahar 
hokimliklari oʻz hududidagi yoshlar sanoat 
zonalaridagi ahvolni yaxshilab, yosh tad-
birkorlarga kerakli sharoit yaratib berganida 
barchasi oʻz iziga tushib, bir qancha yoshlar 
bandligi taʼminlangan, ishlab chiqarish hajmi 
ortgan, kerakli rasmiy hujjatlarda kamchilik 
boʻlmasdi. Qolaversa, bugunga qadar bunchalik 
tashvish ortib ketmasdi.

Maqola tayyorlash jarayonida toʻrtta 
tuman hamda bitta shahardagi yoshlar sanoat 
zonasining bugungi ahvoli bilan tanishdik. 
Mutaxassislar bilan muloqotimiz davomida 
bildikki, qolgan tumanlarda ham loyihalar toʻliq 
rejadagidek emas.

Rostini aytsak, yoshlar sanoat zonalaridagi 
qizgʻin ish jarayoni haqida yozishni maqsad 
qilgandik. Afsuski, biz kutgan natijaning aksi 
boʻlib chiqdi. Shu jarayonda barcha birdek 
ishlamayapti, deb boʻlmaydi. Bir qator ish 
oʻrinlari yaratib, hududda kattagina amaliyot 
bajarayotgan yosh tadbirkorlar ham koʻp.

Yoshlar va biznesni qoʻllab-quvvatlash 
yilida ushbu yoʻnalishga jiddiy eʼtibor qaratilib, 
endi ish boshlagan yosh tadbirkorlarga koʻmak 
berib, muammolari oʻz vaqtida hal etilsa, 
ertangi kunga ishonchi yanada ortadi. Bu borada 
viloyat mutasaddilari masʼuliyat bilan eʼtibor 
qaratishadi, degan umiddamiz. Zero, yosh 
avlodning begonasi boʻlmaydi. Muammoni 
kimdir chetdan kelib hal qilib beradi, deb 
kutib oʻtirsak, bu tashvishlar ortsa ortadi, aslo 
kamaymaydi. Maqsadimiz yoshlar sanoat zonasi 
yosh tadbirkorlarning haqiqiy ishlab chiqarish 
maskaniga aylansin.

Akbar RAHMOnOv,
“Yangi Oʻzbekiston” muxbiri

Qishloq xo‘jaligiga 
ilmiy yondashuv

iqlim oʻzgarishi, suv tanqisligi sezila 
boshlagan hozirgi davr ilmiy asoslangan, 
tajribada sinalgan, qurgʻoqchilikka, 
issiqqa, sovuqqa, har xil zararkunanda va 
kasalliklarga chidamli, hududlar sharoitiga 
mos yuqori hosilli navlarni koʻpaytirishni 
taqozo etmoqda. Aytaylik, uzum va meva 
azaldan odamzod ratsionidagi muhim 
mahsulotlardir. ular tarkibidagi qand, 
organik kislota, oqsil, yogʻ, mineral tuz, 
vitamin, ferment, kolloid, dubil, pektin, 
aromatik va boshqa moddalar salomatlik 
uchun juda muhim. Aksariyat meva davolash 
xususiyatiga ham ega.

qaratilgan takliflar taqdimoti bilan tanishuvi 
jarayonida tilga olindi. Jumladan, Akademik 
M.Mirzayev nomidagi bogʻdorchilik, uzum-
chilik va vinochilik ilmiy-tadqiqot instituti 
yer maydonidan samarali foydalanishga ham 
alohida eʼtibor qaratildi, tegishli topshiriqlar 
berildi. Xususan, institutning Bandixon ilmiy-
tajriba stansiyasidagi 142 gektar yer qaytadan 

foydalanishga kiritiladi. 300 gektar maydonda 
suv tejaydigan zamonaviy texnologiyalar 
oʻrnatilib, eksportbop mahsulot yetishtiriladigan 
bogʻ va uzumzorlar barpo etiladi. Qiziltepa 
tumanidagi Navoiy ilmiy-tajriba stansiyasida 
uzum koʻchatchiligi boʻyicha tajriba xoʻjaligi 
tashkil qilinib, Fransiya va boshqa davlatlardan 
eksportbop koʻchat nav lari olib kelinadi. Har 
ikki stansiyada suv taʼminotini yaxshilash uchun 
energiya tejamkor uskunalar oʻrnatiladi.

Hozir bogʻdorchilik va uzumchilik sohasida 
asosiy eʼtibor seleksiya, samaradorlikni 
koʻpaytirish, koʻchatlarning kasallik va 
zararkunandalarga chidamliligini oshirish 
hamda hosilni yetkazib berish jarayonidagi isrof 
boʻlish omillarini qisqartirish, saqlash muddatini 
uzaytirishga qaratilmoqda. Xususan, institutimiz 
va uning huzuridagi 15 ta ilmiy-tajriba 
stansiyasida 5 milliondan ortiq xorijiy hamda 
mahalliy istiqbolli koʻchat biotexnologiya 
laboratoriyalarida “in vitro” usulida hamda 
payvand qilish orqali koʻpaytirilmoqda. Meva-
uzum koʻchatini yetishtirish 1-2 yil vaqt talab 
etgani bois, bogʻ va tokzor barpo qilayotganlar 
shuni inobatga olgan holda “buyurtmalar 

portfeli”ni shakllantirishi talab etiladi. Chunki 
aynan “buyurtmalar portfeli” meva- uzum 
koʻchatini oʻz vaqtida, sifatli, standart talablarga 
javob beradigan holda yetkazib berishda qoʻl 
keladi.

Institutimiz tizimida mevali koʻchatlarning 
80 ga yaqin turi va mingdan ortiq nav 
kolleksiyasi, “onalik” bogʻlari mavjud boʻlib, 
ular yangi navlar seleksiyasi va  koʻchatlarni 
koʻpaytirishga xizmat qilmoqda. Bu yildan 2 

ming gektar maydonda har bir stansiyaning 
tuproq-iqlim sharoitidan kelib chiqib, ilmiy-
amaliy ahamiyatga ega koʻrgazmali bogʻlar 
tashkil etilyapti. Ular koʻchat qayerdan 
keltirilganiga qarab, oʻsha davlat nomi bilan 
ataladi. Mamlakatimizdagi mavjud kam hosilli, 
eski bogʻ va tokzorlar  istiqbolli, qurgʻoqchilikka, 
sovuq va issiqqa, kasalliklarga chidamli 

navlar bilan yangilanadi. Bu kelgusida dunyo 
standartlariga mos mahsulotlar yetishtirish 
uchun zamin yaratadi.

Oʻtgan yili uzumning olimlarimiz 
tomonidan yaratilgan “Kishmish Samarqand”, 
“Kishmish Malika”, “Kishmish Moturidiy” 
navlariga hamda oltinsimon qoragʻatning 
“Yodgor”, “Oydin” va “Uzbekskaya sladkaya” 
navlariga Intellektual mulk agentligidan 
patent olindi.

Shu kunlarda birin-ketin pishib yetilayotgan 
qishloq xoʻjaligi mahsulotlari el dasturxoniga 
tortiq qilinmoqda, xorijiy davlatlarga yetkazib 
berilmoqda. Sohaning muhim tarmogʻi boʻlgan 
meva hamda uzum mahsulotlarini koʻpaytirish 
boʻyicha oldimizga qoʻyilayotgan vazifalar esa 
bu borada yanada koʻproq samaraga erishish 
yoʻlidagi saʼy-harakatlarimizni jadallashtiradi. 
Binobarin, oʻtgan yili mamlakatimizda ilk bor 
8 million 200 ming tonna gʻalla, 3 million 800 
ming tonna paxta, 15 million tonnadan ortiq 
sabzavot va poliz ekini, 5 million tonna meva va 
uzum, 4 million tonna kartoshka, 26 ming tonna 
pilla yetishtirilgani agrar soha izchil taraqqiy 
etayotganini anglatadi.

AgAr AvvAlboshdA tumAn vA shAhAr hokimliklAri 
o‘z hududidAgi yoshlAr sAnoAt zonAlAridAgi Ahvolni 
yAxshilAb, yosh tAdbirkorlArgA kerAkli shAroit 
yArAtib bergAnidA bArchAsi o‘z izigA tushib, bir qAnchA 
yoshlar bandligi taʼminlangan, ishlab chiqarish 
hAjmi ortgAn, kerAkli rAsmiy hujjAtlArdA kAmchilik 
bo‘lmAsdi. qolAversA, bugungA qAdAr bunchAlik 
tAshvish ortib ketmAsdi.

yoshlar sanoat zonasi 
maqtovga arzirli ko‘rinishda 
emas. ko‘chaning 
boshlanishida mebel ishlab 
chiqaruvchi korxonani 
aytmaganda deyarli biror 
lotda ish ketayotgani yo‘q. 
tadbirkorlik uchun ajratilgan 
ayrim joylar qarovsiz 
turibdi. chala-yarim bitgan 
binolarning xaroba ko‘rinishi 
kishi kayfiyatiga taʼsir qiladi.

 Murakkab sharoitda yangicha ish uslubini talab etmoqda

Hilola ABDullAYEvA,
Akademik M.Mirzayev nomidagi bogʻdorchilik, 
uzumchilik va vinochilik ilmiy-tadqiqot instituti 

boʻlim boshligʻi

Rostini aytsak, yoshlar sanoat zonalaridagi qizgʻin ish jarayoni haqida yozishni 
maqsad qilgandik. Afsuski, biz kutgan natijaning aksi boʻlib chiqdi. Shu jarayonda 
barcha birdek ishlamayapti, deb boʻlmaydi. Bir qator ish oʻrinlari yaratib, hududda 

kattagina amaliyot bajarayotgan yosh tadbirkorlar ham koʻp.

5KO‘ZGUYANGI O‘ZBEKISTON
Yurtimiz boy tarixi, meʼmoriy obidalari, muqaddas qadamjolari bilan turistlarga 

maʼnaviy ozuqa olish va izlanish uchun noyob imkoniyatlar taqdim etadi. Buxoroning 
tabarruk qadamjolari yoki qadimiy Samarqand, xiva, Shahrisabz kabi shaharlardagi 

ziyoratgohlarni borib koʻrish bilan sayyohlar eʼtiqodini kuchaytiradi.

yuksalish pallasi

Oʻzbekiston sayyohlikning muhim 
segmenti boʻlgan ziyorat turizmi uchun 
qulay manzil. Islom olamidagi koʻplab 
mashhur ulamolar yurtimizda tugʻilib, 
abadiy qoʻnim topgan. Qurʼoni karimning 
eng qadimgi va qimmatbaho namunalaridan 
biri — Usmon musʼhafi saqlanuvchi Hazrati 
Imom majmuasi, buyuk muhaddislar Imom 
Buxoriy va Imom Termiziy ziyoratgohlari, 
Naqshbandiya tariqati namoyandalari maq-
baralari va boshqa koʻplab diniy markazlar 
mavjud.

Mamlakatimizda boshqa dinga eʼtiqod 
qiluvchilar uchun ham aziz boʻlgan tarixiy 
qadamjolar bor. Jumladan, islom va turli 
konfessiyalar — xristianlik (pravoslav va 
katolik), iudaizm, buddizm, zaroastrizm 
bilan bogʻliq 700 dan ziyod yodgorlik va 
tarixiy joy roʻyxatga olingan. Bu esa ziyorat 
turizmini rivojlantirish uchun jiddiy asos va 
imkoniyatdir.

Sayyohlik sohasidagi koʻpchilik muta-
xassislar oʻrtasida diniy turizm ziyorat 
turizmidan kengroq tushuncha, degan 
nuqtayi nazar mavjud. Ularning fikricha, 
diniy turizm oʻzi yashayotgan hududdan 
tashqarida joylashgan muqaddas joy va diniy 
markazlarga sayohat qiluvchilar ehtiyojini 
qondirish va xizmat koʻrsatish bilan bogʻliq 
faoliyat turi. Uning tarkibiga ziyorat turizmi, 
 diniy-ekskursiya turizmi va diniy-ilmiy 
turizm ham kiradi.

Turli diniy markazlar va muqaddas joylarni 
koʻrish, muayyan ibodat talablarini bajarish, 
diniy manbalarni oʻrganish maqsadida oʻzi 
yashayotgan hududdan bir yildan koʻp 
boʻlmagan muddatga sayohat qiluvchilar 
diniy maqsad bilan sayohat qiluvchi turist, 
deb ataladi. Ziyorat kishilarning muqaddas 
joylarga borishi va muayyan amallarni 
bajarishidan iborat. Ziyorat turizmi esa sayo-
hatchilarga xizmat koʻrsatishga yoʻnaltirilgan 
faoliyat turidir.

Diniy ekskursiya turizmi diniy mar-
kazlarga sayohat qilishni oʻz ichiga oladi. Bu 
yerda sayyohlar diniy obidalar, muzeylarni 
koʻrishi, diniy tadbirlarda qatnashishi 
mumkin. Ushbu turdagi turizm ilmiy turizm 

Oʻtgan yil yakunida Oliy taʼlim, fan va 
innovatsiyalar vazirligi huzuridagi Innovatsion 
rivojlanish agentligi iqtidorli yoshlarning 
ilmiy gʻoyalarini ragʻbatlantirish, ularning 
xorijiy universitetlar va ilmiy markazlarda 
qisqa muddatli stajirovkalarini tash-
kil etish maqsadida tanlov eʼlon qil-
gan edi. Navoiy davlat pedagogika 
ins titutida tarix yoʻnalishi boʻyicha ta-
yanch doktoranturada tahsil olayotgan 
Oʻktamalining omadi kelib tanlov grantini 
yutib oldi. U Eronning Shahid Chamron 
universitetida tarixiy manbashunoslik, muzey-
shunoslik, epigrafika va fors tili boʻyicha 3 oy 
davomida malaka oshirib qaytdi. 

— Ahvozda joylashgan mazkur universitet 
Erondagi nufuzli oliygohlardan biri. Universitet 
2 ta tarix va tabiat muzeyi, 14 ta alohida 
institut va 4 tabaqadan iborat yirik markaziy 
kutubxonaga ega. Kutubxonaning qadimiy 

koʻrsatish, suvenir sotish orqali mahalliy 
iqtisodiyotga katta daromad keltiradi.

Ikkinchidan, mehmonxona, restoran, 
transport kompaniyalari va hunarmandlik 
ustaxonalarida ish oʻrinlari yaratishga 
yordam beradi.

Uchinchidan, turistlar sonining ortishi 
davlatlarni aeroport, yoʻl, mehmonxona 
va madaniy meros obyektlari kabi turizm 
 infratuzilmasini rivojlantirishga sarmoya 
kiritishga undaydi.

Toʻrtinchidan, ziyoratchilar oqimining 
koʻpayishi tarixiy va diniy obidalarni 
saqlash va tiklash boʻyicha saʼy-harakatlarni 
ragʻbatlantirishi mumkin.

Beshinchidan, muqaddas joylarni ziyorat 
qilish chogʻida sayyohlar koʻpincha diniy 
marosim va tadbirlarda ishtirok etadi. Bu 
anʼana va urf-odatlarni saqlash va kelajak 
avlodga yetkazishga koʻmaklashadi.

Oltinchidan, ziyorat madaniyatlararo 
almashinuvni ragʻbatlantiradi. Chunki 
ziyo ratchilar turli mamlakatlar va 
madaniyatlardan bir xil muqaddas 
qadamjolarga keladi.

Ziyorat mahalliy iqtisodiyot va 
madaniyatga salbiy taʼsir koʻrsatishi ham 

mumkin. Masalan, intensiv turizm baʼzi 
joylarning tijoratlashuviga va tabiiyligi 
yoʻqolishiga olib keladi. Shu sababli 
sayyohlar oqimini joylarning noyob madaniy 
va tarixiy qiymatini saqlab qolish bilan 
muvozanatlash muhim ahamiyatga ega.

Keyingi yillarda ziyorat turizmi turli 
oʻzgarish va yangi tendensiyalarni boshdan 
kechirmoqda. Ular quyidagilardan iborat:

— sayohatchilar tobora koʻproq maʼnaviy 
oʻsish va oʻzini rivojlantirish maqsadida 
ziyorat qilmoqda;

— ziyoratgoh va yoʻnalishlarning ekologik 
barqarorligiga eʼtibor kuchaymoqda. Turist-
lar ekologik toza va masʼuliyatli ziyo ratda 
qatnashishni afzal koʻrmoqda;

— texnologiya rivojlanishi bilan say-
yohlar virtual ziyorat tajribasida ishtirok 
etishi, oʻz-oʻzidan boshqariladigan sayo-
hatlar uchun mobil ilovalardan foydalanishi 
va muqaddas joylar haqida maʼlumot olishi 
mumkin;

— sayohatchilar anʼanaviylikdan farq 
qiladigan individual va nostandart ziyorat 
yoʻnalishlarini afzal koʻrmoqda. Bu unchalik 
mashhur boʻlmagan joy yoki yangi ruhiy 
markazlarga ziyoratni oʻz ichiga oladi;

— ziyorat madaniyatlar va dinlararo 
muloqotni rivojlantirish vositasiga aylanib bor-
moqda. Buni turli madaniyat va dinga mansub 
sayohatchilarning muqaddas qadamjolarda uch-
rashuvi, tajriba almashishi va bir-birlaridan 
saboq olishi bilan izohlash mumkin;

— ziyorat turli yoshlilar, jumladan, 
maʼnaviy barkamollik va yangi tajriba 
izlayotgan keksa avlod hamda yoshlar uchun 
ochiq va ommabop boʻlib bormoqda.

Koʻpgina mamlakatlar kabi Oʻzbe-
kistondagi ziyorat turizmi ham mintaqaga xos 
qator muammolarga duch kelishi mumkin. 
Masalan, yurtimiz boy madaniy merosga — 
tarixiy masjid, maqbara, madrasa va bosh-
qa tabarruk qadamjolarga ega. Biroq bu 
yodgorliklarni saqlash va qoʻriqlash katta 
kuch va sarmoya talab qiladi. Ayniqsa, 
ularning baʼzisi vaqt, tabiiy ofat va inson 
faoliyati taʼsiriga duchor boʻladi.

Turizm rivoji atrof-muhitga bosim 
oʻtkazishi, jumladan, daryo, anhorlar 
suvi va qirgʻogʻining ifloslanishi, tuproq 
degradatsiyasi hamda tabiiy resurslar 
kamayishiga taʼsir oʻtkazishi mumkin. 
Ziyoratgohlardagi ekologik barqarorlik 
noyob tabiiy muhitni saqlash uchun tobora 
muhim ahamiyat kasb etmoqda. 

Mazkur masalalarni hal qilish hukumat, 
mahalliy hokimlik idoralari, sayyohlik 
tashkilotlari va jamoatchilikning madaniy 
merosni saqlash hamda aholi farovonligiga 
hissa qoʻshadigan barqaror va masʼuliyatli 
turizm industriyasini rivojlantirish boʻyicha 
hamkorlikdagi saʼy-harakatlarini talab qiladi.

Oʻzbekistonda ziyoratchilar uchun  
bir qator zamonaviy xizmat va qulay-
liklar yaratilgan. Jumladan, koʻplab mam-
lakatlardan kelgan sayyohlar uchun elektron 
viza rasmiylashtirish tizimi joriy etildi. 
Bu sayohatdan oldin viza olish jarayonini 
soddalashtiradi va sayohat uchun yanada 
qulaylik yaratadi.

Transport infratuzilmasi sezilarli darajada 
rivojlanmoqda. Bunga takomillashtirilgan 
aeroport, temir yoʻl va avtomobil 
yoʻnalishlarini rivojlantirish, shahar va 
muqaddas qadamjolar oʻrtasida sayo hat 

qilish uchun qulay taksi va avtomobil ijarasi 
xizmatlari kiradi.

Turli xizmatlar, zamonaviy mehmon-
xonalar va mehmon uylari tobora 
koʻpaymoqda. Bu ziyoratchilarga oʻz xohish-
istaklari va mablagʻiga koʻra, turar joy 
tanlash im konini beradi. Ziyoratchilar uchun 
mu qaddas qadamjolar tarixi va madaniyatini 
oʻzlashtirishga yordam beruvchi, shuningdek, 
mahalliy urf-odat va anʼanalar haqida qiziqarli 
maʼlumotlar taqdim etuvchi professional 
gidlar bilan turli turistik ekskursiyalar taklif 
etiladi.

Zamonaviy texnologiyalar ziyoratchilarga 
mobil ilovalar va internet xizmatlari orqali 
yoʻnalishlar, turar joy va restoranlar haqida 
maʼlumot olish imkonini beradi. Dunyoda 
ekoturizmga qiziqish ortib borayotganidan kelib 
chiqib, Oʻzbekistonda ham turizmning mazkur 
turini rivojlantirishga eʼtibor kuchaymoqda. 
Ziyoratchilar qoʻriqxonalarda ekskursiyada 
boʻlishi, koʻchatlar ekishi yoki boshqa ekologik 
tadbirlarda qatnashishi mumkin.

Mamlakatimizning turli shaharlarida 
anʼanaviy madaniy tadbirlar, jumladan, 
festival, koʻrgazma va konsertlar boʻlib 
oʻtadi. Shu tufayli ziyoratchilar mahalliy 
muhitga kirishib, mamlakat madaniy merosi 
haqida koʻproq maʼlumot olishiga imkoniyat 
yaratiladi.

Koʻplab mamlakat va shaharlar mu-
sulmon ziyoratchilarni jalb qilish uchun 
infratuzilmani rivojlantirishga intilmoqda. 
Sau diya Arabistoni, Turkiya, Marokash, 
BAA, Indoneziya kabi davlatlarda ziyorat 
turizmi va infratuzilmasini rivojlantirish 
boʻyicha katta tajriba toʻplangan.

Yurtimiz boy tarixi, meʼmoriy obidalari, 
muqaddas qadamjolari bilan turistlarga 
maʼnaviy ozuqa olish va izlanish uchun 
noyob imkoniyatlar taqdim etadi. 
Buxoroning tabarruk qadamjolari yoki 
qadimiy Samarqand, Xiva, Shahrisabz kabi 
shaharlardagi ziyoratgohlarni borib koʻrish 
bilan sayyohlar eʼtiqodini kuchaytiradi. 
Oʻzbek xalqining mehmondoʻstligi va 
samimiyligi sayyohlarning safarini unutilmas 
sayohatga aylantiradi.

qoʻlyozmalar va hujjatlar boʻlimi men kabi 
tadqiqotchilar uchun manbalar koni, — dedi 
suhbatdoshimiz. — Bir necha yillik ilmiy va 
kasbiy, qolaversa, shaxsiy qiziqishlarim ortidan 

Eron madaniyati, tarixi, sanʼatiga yanada 
yaqinlashdim. Ushbu davlatga borish va fors 
tilini oʻrganishga ishtiyoqim ortdi. Innovatsion 
rivojlanish agentligi tashkil qilgan tanlov men 
uchun yangi imkoniyatlar eshigini ochdi. 
Ishonch bilan ayta olamanki, qariyb yetti oy 
davom etgan saralash jarayoni xolis oʻtdi.

Uch oylik amaliyot mobaynida  Oʻktamali 
katta natijalarga erishdi. Asosiysi,  “Buxoro 
muzeyi materiallari — mahalliy eroniylar 
tarixini oʻrganish manbasi” mavzusidagi 
ilmiy ishi uchun ulkan maʼlumotlar bazasini 
yarata oldi. Buxoro muzeyidagi tarixiy, 
madaniy, etnografik, amaliy va tasviriy sanʼat 

namunalari, mazhabiy buyumlar va boshqa 
ashyolarning yaratilish jarayoni Eron va 
mahalliy eroniylar bilan bogʻliq kolleksiya 
sifatida uning tadqiqot ishi obyektiga 
aylandi. 

— Meni qabul qilgan universitet fors 
tili kurslari va tarix dars larini haftada 

6 para bepul tashkil etdi. Oliy malakali 
mutaxassislar hatto darslardan tashqari ham 

amaliyot ishlarini olib bordi. Amaliyotning 
ikkinchi qismida Eron muzeylari, ulardagi 
bugungi Oʻzbekis ton tarixiga, shuning dek, 
yurtimiz muzeylarida saqlanayotgan bugungi 
Eron tarixiga oid ashyolarning ekvivalentlari 
oʻrganildi va kelgusida hamkorlikda tadqiqotlar 
qilish uchun imkoniyatlar yaratildi. Ayniqsa, 
Tehron, Mashhad, Sheroz shaharlaridagi 
muzey va kutubxonalarda Oʻzbekiston tarixiga 

bevosita daxldor ashyolar koʻpligi tadqiqotni 
yanada keng qamrovli olib borishni taqozo 
qildi.  Eʼtiborimizni tortgan jihatlardan biri 
— Eronda hozirga qadar bir necha asrlar 
davomida yashash tarzi oʻzgarmagan qishloqlar 
va mahalliy qoʻl hunarmand ligining qadimiy 
turlari asl holida saqlangan ekan. Bularni 
oʻrganish qadimiy hunarlar va ularning Oʻrta 
Osiyoga taʼsiri haqida qimmatli xulosalar 
berishi bilan ahamiyatli. 

Ilmiy safar davomida  Oʻktamali Erondagi 
50 ga yaqin muzeyda boʻldi. Ularda Ibn Sino, 
Beruniy, Mirzo Ulugʻbek,  Alisher Navoiy 
asarlari, Xorazmshohlarga tegishli buyumlar, 
Amir Temur shamshiri, Ibrohim Sulton, 

Boysunqur Qurʼonlari kabi koʻp lab ashyolarni 
koʻrib gʻururlandi. Tehron muzeylarida Mir Ali 
Hiraviy (Buxoro xattotlik maktabi asoschisi) 
muallifligidagi xattotlik namunalari va kitoblar 
juda yaxshi saqlanayotgani, alohida eʼtibor 
bilan joylashtirilganidan xursand boʻldi. 
Buxoro muzeyida mavjud mazhabiy buyumlar, 
mis kandakorligi namunalari, meʼmoriy 
yodgorliklarning qahvaxona uslubida ishlangan 
suratlari Eron muzeylari uchun ham juda noyob 
tarixiy ashyolar ekanini his qildi. Yana shuni 
anglab yetdiki, muzeylar boʻyicha tadqiqot 
ishlarini ikki tomonlama olib borish kerak.

Oʻktamali Shahid Chamron universitetida 
tashkil etilgan onlayn muloqotda kelasi yil 

yanvar oyidan tashkil etiladigan xalqaro 
til oʻqishlariga Oʻzbekistonning Navoiy, 
Buxoro, Toshkent va Termiz oliygohlaridan 
ham talabalar taklif qilinganidan bagʻoyat 
minnatdorligini aytdi. Kelgusidagi hamkorliklar 
boʻyicha fikrlar almashilgani esa uni oʻz oldiga 
qator maqsadlar qoʻyishga undadi.

— Nasib qilsa, kelajakda Eron mu-
zeylarida saqlanayotgan, Oʻzbekiston mod-
diy madaniyatini aks ettiruvchi tarixiy 
asarlar koʻrgazmalarini hamkorlikda tash-
kil etishni niyat qildim. Shuningdek, 
hunarmandlikning Eronda saqlangan qadimiy 
turlarini mamlakatimizga ham olib kirish 
va jonlantirishni koʻzda tutyapman. Chunki 
bu ikki davlat asrlar davomida bir madaniy 
makonda yashagan. Fors tili va madaniyatini 
yanada yaxshiroq oʻrganish shu maʼnoda ham 
foydadan xoli boʻlmaydi. Eng katta maqsadim 
esa ajdodlarimizning Eron muzeylarida 
saqlanayotgan qoʻlyozma asarlari faksimile 
nusxalarini tayyorlatish orqali Oʻzbekiston 
muzeylarini boyitishdir. 

Suhbatdoshimizning ezgu niyatlari ortida 
astoydil izlanishlari, shahdu shijoati turibdi. 
Hayotini tubdan oʻzgartirgan birgina tanlov 
unga kuch bagʻishladi. Shuning uchunmi, 
suhbatimiz soʻngida u oʻzi kabi izlanuvchan 
yoshlarga qarata bunday dedi:

— Innovatsion rivojlanish agentligining 
menga boʻlgan ishonchi, Erondagi amaliyot 
davrida oʻrganganlarim, umuman, hamma- 
hammasi uchun agentlikka minnatdorlik 
bildiraman. Yosh tadqiqotchilarga esa ushbu 
imkoniyatdan kengroq foydalanish, ilmiy 
faoliyatida, albatta, xorijiy tajribani qoʻllashni 
tavsiya qilaman.

Munojat MOʻMinOvA,
“Yangi Oʻzbekiston” muxbiri

IMKONIYATLAR KALITI O‘Z QO‘LIMIZDA
Bir vaqtning oʻzida bir necha xorijiy oliygoh grantini qoʻlga kiritib, 
maktab partasidayoq talaba boʻlayotgan yigit-qizlar haqida kunda-
kunora eshitamiz. ilmiy tadqiqotlar qilayotgan, ixtirolari bilan el ogʻziga 
tushayotgan yoshlar esa minglab tengdoshlari qalbida havas uygʻotyapti. 
Zero, bugun ilm yoʻlidan boraman, izlanaman, degan yoshlarning 
yoʻlini hech kim toʻsayotgani yoʻq, aksincha, har tomonlama qoʻllab-
quvvatlanyapti. Shunday umidli yoshlardan biri navoiylik Oʻktamali 
Ravshanov yaratilayotgan imkoniyatlar, bu tufayli erishayotgan 
yutuqlaridan mamnunligini gazetamiz orqali 
aytish istagida biz bilan bogʻlandi.

ziyorat turizmi
MUHIM KREATIV DRAYVER
imkoniyat mavjud. Tarixiy va muqaddas 
qadamjolarni ziyorat qilish uchun har yili 
dunyoning turli burchagidan minglab sayyohlar 
keladi. 2023-yilda xalqaro ziyorat turizmi 
reytingi — Global Muslim Travel Index 
roʻyxatida Oʻzbekiston 13-oʻrinni egalladi.

Ziyorat turizmini rivojlantirish 
uchun zarur infratuzilma obyektlari — 
mehmonxonalar tizimini rivojlantirish, 
aeroport va vokzallardagi kutish zallarining 
ziyorat turizmi standartlariga javob 
berishiga oid masalalarni hal etish zarur. 
Shu nuqtayi nazardan, yurtimizda ziyorat 
turizmini rivojlantirish omillaridan boʻlgan 
axborot resurslarini jamlash, maʼnaviy va 
moddiy boyliklar tavsifini umumlashtirish, 
soha boʻyicha toʻliq maʼlumot beruvchi 
integratsion elektron platformani yaratish 
ilmiy va amaliy ahamiyatga ega.

Ziyorat safari uchun qator sabablar bor. 
Koʻpchilik oʻz dini yoki maʼnaviy amaliyotiga 
daxldor muqaddas joylarni ziyorat qilish 
uchun kuchli ruhiy ehtiyoj sezadi. Ziyorat 
sayyohlarning eʼtiqodini mustahkamlash va 
hayotidagi ahamiyatini kuchaytirish uchun 
bir vosita boʻlib xizmat qiladi.

Baʼzan esa odamlar tarixiy voqealar 
yuz bergan yoki tarixiy shaxslar yashagan 
joylarga oʻtmish hamda shaxs bilan bogʻliq 
maʼlumot olish uchun sayohatga chiqadi. Bu 
sayyohga mahalliy madaniyat, urf-odatlar 
bilan tanishish imkonini beradi. Ayrimlar 
hayotining murakkab davridan keyin ruhiy 
shifo izlab yoki tiklanish uchun ziyoratga 
borishga intiladi. Muqaddas joylarni 
ziyorat qilish qiyin vaziyatdan chiqishga 
koʻmaklashadi.

Koʻplab ziyoratchilar tabiati goʻzal 
joylardan oʻtadi, bu ham sayohatchilar uchun 
ilhomlantiruvchi omil boʻlishi mumkin. 
Baʼzida esa ziyorat shaxsiy oʻsish, oʻzini 
oʻzini kashf qilish uchun imkoniyatdir. 
Umuman olganda, ziyorat istagi har bir 
kishida turli sabablarga asoslanadi.

Ziyoratning mezbon mamlakatlar iqti-
sodiyoti va madaniyatiga qator taʼsiri mavjud.

Birinchidan, sayyohlarga turar joy, 
oziq-ovqat, transport va boshqa xizmatlar 

nurislom tOʻxliYEv,
iqtisodiyot fanlari doktori, 
akademik

Nuqtayi nazar
bilan ham chambarchas bogʻliq. Olimlar 
 diniy markazlar, boy diniy anʼanalarga 
ega mamlakat va mintaqalarga borib, 
qoʻlyozmalar, meʼmorchilik obyektlarini 
oʻrganadi.

Islom turizm markazi taʼrifiga koʻra, 
sayohat davomida islom qoidalariga rioya 
etgan holda amalga oshirilgan har qanday 
hodisa, uchrashuv, ziyorat islom turizmi, deb 
ataladi.

Mamlakatimizda ziyorat turizmining barcha 
yoʻnalishini rivojlantirish uchun koʻplab 

Boshlanishi 1-betda

6 MA’RIFAT YANGI O‘ZBEKISTON6 Abdulla Qodiriyning “Oʻtkan kunlar” asari chop etilishi bilanoq millatning qalbidan 

oʻrin olgani, qoʻlma-qoʻl oʻqilgani, hatto yod olingani asarda milliy ruh ifodasi oʻq chiziq 
boʻlib oʻtgani natijasidir. Bu hol shundan darak beradiki, milliy ruh milliy adabiyotning 

asosidir. Jahon badiiy-estetik anʼanalarini oʻzlashtirish zarurligi isbot talab qilmaydi.
www.yuz.uz yuz.uznews yuz.uz_news yuzyuz_official

M

Millatning oʻz-oʻziga tanqidiy munosabatda 
boʻla olishi. “Oʻtkan kunlar”ning dastlabki 
satrlaridanoq Turkistondagi tarixiy vaziyat, 
millatning oʻsha kezdagi zabun holati obrazli 
tasvir orqali ramzlar vositasida haqqoniy 
suvratlanadi: “1264-hijriya, dalv oyining oʻn 
yettinchisi, qishqi kunlarning biri, quyosh 
botqan, tevarakdan shom azoni eshitiladir...”. 
Savol tugʻiladi: Qodiriy nega asarni bahor 
emas, qish tasviri bilan boshlayapti? Ne sabab 
quyosh botqan? Nimaga u chiqib kelmayapti? 
Nima uchun shom azoni, bomdod azoni emas? 
Tabiiyki, Abdulla Qodiriydek har bir soʻz, 
har bir ramz, har bir tasvir zamiriga teran 
maʼnolarni joylay biladigan soʻz sanʼatkori bu 
oʻrinda ham har bir poetik detal, badiiy ifodani 
muayyan maqsad, muayyan ijodiy konsepsiya 
asosida qoʻllagan. Bu boshlanma tas vir 
tagmatnida Turkistonning gullagan bahori oʻtib, 
ayozli qishi boshlangani, millatning taraqqiyot 
quyoshi soʻnib, tanazzul shomi qora zulmatini 
yoyayotgani, yuksalish tongi oʻz oʻrnini inqiroz 
tuniga boʻshatib berayotgani ifodalangan. 
Romandagi epik tasvir jarayonida ushbu 
konseptual boshlanma mantiqiy izchillikda 
davom ettiriladi hamda yuksak poetik 
umumlashma darajasida xotimalanadi. 

Romanning avvalidayoq adib Otabek 
tilidan Toshkent hokimi Azizbekning xalqqa 
zulm qilishda haddan oshgani, Shamayga 
borgan bosh qahramonning Turkistondagi 
eskirgan boshqaruv uslubini isloh etish zarurati 
masalalaridan soʻz ochadi. Jumladan, asarda 
mana bunday soʻzlarni oʻqiymiz: “Men oʻrisning 
idora ishlarini koʻrib, oʻz idoramizning xuddi 
bir oʻyinchoq boʻlgʻanligʻini iqror etishka 
majbur boʻldim... Bizning idoramiz bu kungi 
tartibsizligi bilan ketabersa, holimizning nima 
boʻlishigʻa aqlim yetmay qoldi... Shamayda 
ekanman, qanotim boʻlsa, vatanimga uchsam, 
toʻppa-toʻgʻri xon oʻrdasiga tushsam-da, 
oʻrisning hukumat qonunlarini birma-bir arz 
qilsam, xon ham arzimni tinglasa-da, barcha 
elga yorligʻ yozib, oʻrisning idora tartibini 
dasturulamal etishka buyursa, men ham bir 
oy ichida oʻz elimni oʻrisniki bilan bir qatorda 
koʻrsam... Ammo oʻz elimga qaytib koʻrdimki, 
Shamayda oʻylagʻanlarim, oshiqqanlarim 
shirin bir xayol emish. Bu yerda soʻzimni 
eshitkuchi birav ham boʻlmadi, boʻlsalar 
ham: “Sening orzungni shu xonlar eshitadimi, 
shu beklar ijro qiladimi?” deb meni maʼyus 
qildilar. Ilgarirak men ularning gapiga bovar 
qilmay yursam ham, soʻnggʻidan toʻgʻri soʻz 
aytkanlarini bildim. Darhaqiqat, mozoristonda 
“Hayya alal-falah” xitobini kim eshitar edi”.

Ana, Qodiriy Otabekning soʻzlari timsolida 
millatning oʻsha kezdagi ahvolini qay darajada 
tahqiq etgan, tanqid qilgan. Davlat boshqaruv 
uslubini mutlaq oʻzgartirish zamon talabi 
ekaniga doir bu fikrlar zamirida nechogʻliq 
keng dunyoqarash, qanchalik teran siyosiy ong 
turishi isbot talab qilmaydi. Oʻsha murakkab 
va ziddiyatli zamonda ushbu haqiqatni bosh 
qahramon tilidan bu tarzda keskin va dadil ayta 
olish uchun qanday katta jasorat kerak edi.

Romanda adib Qoʻqon xonligida, u orqali 
butun Turkistonda davlat idora uslubi haqiqatan 
chiriganini, boshqaruv aslida, qipchoq 
Musulmonqul qoʻlida boʻlib, Xudoyorxon 
oʻyinchoq maqomida ekanini, insof-u adolat 
oʻrnini hiyla-nayrang, ofiyat oʻrnini adovat, 
vijdon va haqqoniyat oʻrnini fitna-fasod 
egallaganini aniq shaxslar taqdiri misolida 
yuksak badiiy mahorat bilan tasvirlaydi. 
Bundan zohiran Otabek va Kumushning sevgi 
qissasi yetakchi oʻrin tutadiganday tuyuladigan 
romanda tasvir va talqin koʻlami nechogʻliq 
keng va polifonik xususiyatning mukammal 
ekani anglashiladi.   

Dunyo ahvolidan ogohlik va millatning 
oʻz ozodligini himoya qila olishi zarurligi. 
Millat chindan millat boʻlmoqni istasa, ana shu 
fazilatga ega boʻlmogʻi shart va zarurdir. Aks 
holda, u erkini boy beradi, bosqinchilar oyogʻi 
ostida toptaladi, ertangi kuniga mavhumlik 
zulmati tahdid soladi. Yuqorida yozuvchining 
Otabekning Shamay safari misolida dunyoda 
kechayotgan hodisalar mohiyatidan xabardorlik, 
kim boʻlmasin, taraqqiy etgan millatlar 
tajribasini oʻrganish va amaliyotda qoʻllash 
zaruratiga doir qarashlari tahlil etilgan edi. 
Endi adibning millatning oʻz ozodligini himoya 
qila olish qudratiga ega boʻlishi bilan bogʻliq 
orzulari asarda qanday aks etgani xususida fikr 
yuritamiz.  

Asarning “Qipchoqqa qirgʻin” bobida 
qorachopon-qipchoq mojarosi bois, minglab 
kishilarning begunoh qatl etilishi, oʻz fuqarosini 
qirgʻin qilishga amr bergan Xudoyorxon, biri 

mansab uchun, ikkinchisi boylik maqsadida, 
uchinchisi bir shaharni qaram qilmoq qasdida 
odamkushlikdan ham qaytmaydigan kimsalar 
timsolida  Turkiston  tanazzulining ildizlari teran 
badiiy talqin etiladi. Yusufbek hoji va Otabek 
timsolida yozuvchi millatning oʻz ozodligini 
himoya qila olishini jon-u dil ila orzu qilgan 
vatanparvarlar obrazini yaratadi. Tor manfaati 
yoʻlida necha-necha vatandosh lari qonini 
toʻkishdan toymaydiganlar qilmishidan qattiq 
iztirob chekkan Yusufbek hoji tilidan adib mana 
bunday soʻzlarni aytadi: “Men koʻb umrimni 
shu yurtning tinch ligʻi va fuqaroning osoyishi 
uchun sarf qilib, oʻzimga azobdan boshqa hech 
bir qanoat hosil qilolmadim. Ittifoqni ne ekanini 
bilmagan, yolgʻiz oʻz manfaati shaxsiyasi 
yoʻlida bir-birini yeb-ichkan mansabparast, 
dunyoparast va shuhratparast muttahamlar 

Turkiston tup rogʻidan yoʻqolmay turib, bizning 
odam boʻlishimizgʻa aqlim yetmay qoldi. 
Biz shu holda ketadirgan, bir-birimizning 
tegimizga suv quyadirgʻan boʻlsaq, yaqindurki, 
oʻrus istibdodi oʻzining iflos oyogʻi bilan 
Turkistonimizni bulgʻatar va biz boʻlsaq oʻz 
qoʻlimiz bilan kelgusi naslimizning boʻynigʻa 
oʻrus boʻyindirigʻini kiydirgan boʻlarmiz. Oʻz 
naslini oʻz qoʻli bilan kofir qoʻligʻa tutqin qilib 
topshirgʻuchi — biz koʻr va aqlsiz otalargʻa 
Xudoning laʼnati albatta tushar...”.

Ozodligini, erkini munosib himoya qila 
olishi uchun millat jips boʻlmogʻi, oʻzaro 
nizolardan tiyilib, tashqi yovga qarshi munosib 
kurashish darajasiga koʻtarilmogʻi zarur edi. 
Ming afsuski, bunday boʻlmadi. Qodiriyning 
millatparvar yozuvchi sifatidagi xizmati 
shundan iboratki, ana shu fojianing ildizlarini 
bor haqiqatlari bilan ochib beradi. Yusufbek hoji 
tilidan aytilgan: “Biz shu holda ketadirgan, bir-
birimizning tegimizga suv quyadirgʻan boʻlsaq, 
yaqindurki, oʻrus istibdodi oʻzining iflos 
oyogʻi bilan Turkistonimizni bulgʻatar va biz 
boʻlsaq oʻz qoʻlimiz bilan kelgusi naslimizning 
boʻynigʻa oʻrus boʻyindirigʻini kiydirgan 
boʻlarmiz”, degan bashorat haq boʻlib chiqdi.

Professor Begali Qosimov taʼbiricha:  
“...romanni “oʻtkan kunlar”dan “kir” emas, 
“nur” topgan, benihoya ogʻir zamonlarda, 
hayotlarining eng baxtsiz onlarida yuksak 
ichki madaniyat, nozik didlilik, komil axloq va 
odob namunalarini namoyish etgan otalarimiz 
turmushi, goʻzal oilaviy munosabatlar, betakror 
milliy kolorit tasviri orqali oʻzlikni tanitmoqqa 

qaratilgan asar ham demak kerak boʻladi. Bu 
esa jadidchilikning, boshqacha aytganda, milliy 
uygʻonishning bosh xususiyati, millatni millat 
qiluvchi anʼanalar edi”. 

Shuning barobarida adib yurtda hukm surgan 
noahillik va manfaatparastlik, nifoq va adovat 
oqibatida ona zamin mustamlaka iskanjasiga 
tushmogʻiga sabab boʻlganini obrazlar, ramzlar, 
timsollar orqali suvratlantiradi. Romanda 
rusiyaning Turkistonni bosib olishi bilan 
bogʻliq jarayonlar tasvirlanmagan. Asar syujeti 
1861-yilgacha boʻlgan voqealarni oʻz ichiga 
olib, unda yurtning istibdod iskanjasiga tushishi 
arafasidagi tarixiy vaziyat qalamga olingan. 
Lekin roman xotimasidagi mana bu soʻzlar 
adib asarda yoʻlini topib, mus tamlakaga qarshi 
kurash orzusini ifodalay olganidan darak beradi: 
“1277-nchi (milodiy 1861) yilning kuz kezlarida 

Millatning irodasini belgilovchi tayanch omillar nimalardan iborat? Qanday 
holatda millat chin maʼnoda yuksak irodani namoyon etmogʻi mumkin? 
Abdulla Qodiriy asarlarida, jumladan, “Oʻtkan kunlar” romanida millat 
irodasi masalasi qanday talqin etilgan? Bu kabi savollar koʻpchilikni 
qiziqtirishi tabiiy. Romandagi epik tasvirdan kelib chiqib, millat irodasining 
asosiy omillari sifatida adib quyidagilarga eʼtibor qaratgan, deb hisoblash 
mumkin: 1) millatning oʻz-oʻziga tanqidiy munosabatda boʻla olishi; 2) 
dunyo ahvolidan ogohlik va millatning oʻz ozodligini himoya qila olishi 
zarurligi.

(Ikkinchi maqola)

Jahon adabiyotida
o‘xshashi yo‘q asar

nurboy JABBOROv,
filologiya fanlari doktori, 
professor

 “oʻtkan kunlar”da millat irodasi va eʼtiqodi
Adabiyotshunos Uzoq Joʻraqulov roman 

manbaini “ilk syujet” — Qurʼoni karimdagi 
Odam alayhissalom toʻgʻrisidagi ilohiy xabarga 
bogʻlaydi. Bu fikr “ilk uchrashuv  motivi” 
va “visol motivi” bilan bogʻlab asoslanadi. 
Qurʼoniy axborotga koʻra, “Odam (a.s.) va 
Havvo onamizning jannatda birga boʻlishi ilk 
uchrashuv boʻlib, undan keyin keladigan — 
bashariyat hayoti uchun muhim uchrashuvning 
debochasi edi. Bu oʻta noyob hodisa boʻlib, 
insoniyat oʻz tarixi davomida ilk uchrashuvning 
bu maqomiga qaytib erisha olgan emas 
(erishishi mumkin ham emas)... Romandagi 
“ariq boʻyi” uchrashuvining esa tasodifga 
mutlaqo aloqasi yoʻq. Aksincha, yozuvchi 
bu uchrashuvni romanning bir necha oʻrnida 
(dastlab Mirzakarim qutidor mehmonxonasida 
Ziyo shohichi tilidan, soʻngra qutidor va 
Oftoboyim oʻrtasidagi muloqotda, uchinchi 
marta Xudoyorxon saroyida, Musulmonqul va 
Otabek oʻrtasida kechgan mantiq mubohasasida) 
“taqdir shamoli” deya tilga oladi va buni 
chuqur badiiy mantiq bilan asoslaydi. 

Taʼkidlash kerakki, bunday talqinga asos 
beradigan asar nafaqat oʻzbek adabiyotida, balki 
jahon adabiyotida ham kamdan kam topiladi. Bu 
hol Abdulla Qodiriyning badiiy asarni yozishga 
ham sobit eʼtiqod bilan yondashganidan dalolat 
beradi.

Asar syujetida romanning asosiy qah-
ramonlari oʻqiyotgan kitoblar ham ularning 
dunyoqarashi, eʼtiqodi islomiy ekanini 
koʻrsatib turadi. Romanning oxirgi uchinchi 
qismi soʻngida Yusufbek hoji koʻp vaqtini 
mehmonxonada Qurʼon va “Daloyil” oʻqib 
oʻtkazgani haqida soʻz boradi. XV asrda 
yashagan musulmon aqida olimi Muhammad 
ibn Sulaymon Jazuliy (1404-1465) arab tilida 
yozgan “Dalo yil ul-xayrot” — paygʻambarimiz 
Muhammad (s.a.v.)ga atab oʻqiladigan 
salavot va madhiyalardan iborat asar. Kitob 
yetti qismdan tarkib topgan boʻlib, har bir 
qism haftaning muayyan kunida oʻqishga 
moʻljallangan. Asarning sharhlari va turkiy 
tilga tarjimalari ham mavjud. Kitobda kundalik 
tavsiya etiladigan salavot aytish usullari 
koʻrsatib berilgani uchun musulmonlar 
undan muntazam foydalangan. Hatto mazkur 
kitob oʻqiladigan, maxsus daloyilxona deb 
nomlangan maktablar ham fao liyat koʻrsatgan. 
Yusufbek hojining  Qurʼoni karim va “Daloyil”  
oʻqiyotgan tarzda tasvirlanishi zamirida komil 
musulmon boʻlgan adibning asl ijodiy maqsadi 
ifodalangan. Adabiyotshunos Bahodir Karimov: 
“Abdulla Qodiriy asarlarida mashhur kitoblar 
vositasida qahramonlarni yetiltirish, oʻsha ramz va 
ishoralar yordamida ularni tavsiflash uculi mavjud 
muhim adabiy-estetik hodisa” ekanini aytadi.

Islomiy ruh, musulmon maʼnaviyati roman 
qahramonlarining nainki tashqi — zohiriy 
harakatlarida, balki ruhiy dunyosida, har bir 
soʻzida ham yaqqol namoyon boʻlib turadi. 
Asarda betakror badiiy talqin etilgan bu xususiyat 
Abdulla Qodiriyning inson ruhiyati tasviri 
borasida ham mohir ijodkor ekanidan darak 
beradi. Romanda mavzu “tariximizning eng 
kirlik, qora kunlari boʻlgʻan “xon zamonlaridan 
belgilangan”i taʼkidlansa-da, aslida, yozuvchi 
oʻzi yashab turgan davr voqeligini, mustamlaka 
iskanjasida qolgan millatning dardini, iztirobini, 
har qanday vaziyatda ham eʼtiqodda sobit tura 
olgan shaxsiyatlar maʼnaviy-ruhiy olamini asar 
matniga mahorat bilan singdirib yuboradi.

xulosa oʻrnida
Abdulla Qodiriyning “Oʻtkan kunlar” asari 

chop etilishi bilanoq millatning qalbidan oʻrin 
olgani, qoʻlma-qoʻl oʻqilgani, hatto yod olingani 
asarda milliy ruh ifodasi oʻq chiziq boʻlib oʻtgani 
natijasidir. Bu hol shundan darak beradiki, milliy 
ruh milliy adabiyotning asosidir. Jahon badiiy-
estetik anʼanalarini oʻzlashtirish zarurligi isbot 
talab qilmaydi. Dunyo adabiyotining eng ilgʻor 
tajribalaridan foydalanmoq kerakligi ayon. 
Lekin asl haqiqat shundaki, agar milliy ruh bilan 
sugʻorilmagan boʻlsa, har bir satrida millatning 
yuksak tafakkuri, sof tabiati, oʻy-fikrlari, 
orzulari, armonlari boʻy koʻrsatib turmasa, 
bunday asar hech qachon millatning maʼnaviy 
mulkiga aylana olmaydi. “Oʻtkan kunlar”ning 
umrboqiyligini taʼminlab kelayotgan asosiy 
omil ham romanda milliy ruhning beqiyos 
mahorat ila ifoda etilganidir.

boʻlsa kerak, Yusufbek hoji Qanoatshodan 
bir xat oldi. Qanoatsho Avliyootadan yozar 
edi: “Oʻgʻlingiz Otabek yana bir kishi bilan 
bizning qoʻshunda edi. Olmaota ustidagi oʻrus 
bilan  toʻqunishmamizda birinchi safimizni shu 
ikki yigit oldi va qahramonona urushib shahid 
boʻldi. Men oʻz qoʻlim bilan ikkisini dafn 
etdim”.

Yusufbek hoji xatmi Qurʼon qilib yurtka osh 
berdi, Oʻzbek oyim qora kiyib taʼziya ochdi”.

Otabekning oʻrus bilan urushda shahid 
boʻlishi haqidagi xabarning oʻziyoq Abdulla 
Qodiriy roman tagmatniga Rusiya istibdodidan 
ozodlik gʻoyasini mahorat bilan singdirib 
yuborgani, millat uchun ozodlik hayot-mamot 
masalasi ekaniga alohida urgʻu bergani isbotidir. 

Shu oʻrinda yana bir savol tugʻiladi: Abdulla 
Qodiriy romanning asosiy qahramonlaridan 
biriga Oʻzbek oyim deb ot qoʻyishi tasodifmi? 
Uni xayoliga shunchaki kelgan ism bilan 
ataganmi? Romanning qish, quyosh botishi, 
shom azoni singari millatning taraqqiyot 
quyoshi soʻnib, tanazzul tuni boshlanganiga 
oid ramzlar bilan boshlanib, Oʻzbek oyim 
qora kiyib taʼziya ochishi bilan yakunlanishi 
yozuvchining asar syujeti va kompozitsiyasini 
puxta oʻylangan ijod konsepsiyasi asosiga 
qurgani isbotidir. Bu orqali millatning zabun 
holiga, siyosiy inqiroziga, maʼnaviy tanazzuliga 
ishora qilingan, deyish mumkin.

Asar soʻnggidagi “Yozgʻuchidan” sarlavhali 
izohda Otabekning oʻgʻli Yodgorbek oʻn 
toʻqqizunchi va yigirmanchi yillardagi (ayni 
shoʻrolar zamonidagi) ocharchilikda vafot 
qilgani, undan qolgan ikki oʻgʻildan biri 
Margʻilonda masʼul ishchilardan, ikkinchisi 
Fargʻona bosmachilari orasida ekani xabari 
beriladi. Otabekning oʻzi chor Rossiyasi 
mustamlakasiga, keyingi ikki avlodi — oʻgʻli 
va nevarasining shoʻro istibdodiga qarshi 
kurashda qurbon boʻlgani ham yozuvchining 
asl muddaosi milliy ozodlik orzusini tasvirlash 
boʻlganini anglatadi. 

Romanda millat eʼtiqodining 
yoritilishi

Dastlabki asarlaridanoq islomiy ruh Abdulla 
Qodiriy ijodining asosini tashkil etgan. “Toʻy” 
sheʼrida “Amr etibdurmu biza Qurʼon toʻy”, 
“Mundayin ishlar sharʼimizda yoʻq”, deya 
millatni hoyu havaslarni yigʻishtirib, Vatan 
taraqqiysi yoʻlida saʼy koʻrsatishga undagani 
ham buni tasdiqlaydi. “Ahvolimiz” sheʼrida 
vatandoshlarini farzandlariga “Xudoni(ng) 
buyrugʻi boʻlgan ulum oʻrgatish”ga chorlaydi:

Koʻr bizim ahvolimiz, 
gʻaflatda qanday yotamiz,

Joyi kelgan chogʻida 
vijdonni pulga sotamiz.

Oʻgʻlimizga na adab, na fan, 
na yaxshi soʻylamak,

Na Xudoni(ng) buyrugʻi boʻlgan 
ulum oʻrgotamiz.

Oʻzbek zamonaviy hikoyachiligining mu-
kammal namunasi boʻlgan “Uloqda” hikoyasida 
eng yirik davlatlar boʻlingan dunyoni qayta 

taqsimlash uchun jahon urushiga kirishgan, 
insoniyat fojialar girdobida qolgan bir kezda 
millat taqdiri uchun kuyinish hissidan mahrum 
vatandoshlarining toʻybozlik, uloqparastlik 
bilan ovora ekanidan kuyinish hissi badiiy 
talqin etilgan.

1924-yil yozida Moskvada Valeriy Bryusov 
nomidagi Jurnalistlar institutida oʻqigan 
kezlari ham Abdulla Qodiriy milliy matbuot-
da maqolalari bilan faol ishtirok etgan. 
Uning publitsistik chiqishlarida fikri ochiq, 
dunyoqarashi keng, eʼtiqodi mustahkam 
musulmon adibining oʻtkir tafakkuri namoyon 
boʻladi. “Mushtum” jurnalining 1923-yil 
3-sonida bosilgan “Tavakkaltu alalloh”ni 
degan er: na talqon-u na qalqonning gʻamin 
yer” sarlavhali maqolasida toat-ibodatda, 
ixlos-eʼtiqodda, zuhdu taqvoda riyozat chekib, 
tavakkul qilish maqomiga koʻtarilgan buyuk 
ajdodlardan ibrat olmay, oʻzining dangasaligini 
“tavakkul” niqobiga oʻrab koʻrsatadigan 
zamondoshlarini ayovsiz tanqid qiladi. Fikrini 
dalillash uchun Qurʼoni karim oyatlaridan 
dalillar keltiradi. “Kimning ogʻziga quloq 
solsang: “Boʻlsa boʻlar — boʻlmasa gʻovlab 
ketar”, deya kuyingan adib bilimi chala 
muallimlar, soʻzda polvon-u mehnatdan 
qochadigan ishchilar, avlod tarbiyasi oʻrnida 
“Qozonda jiz-biz, oʻrinda siz-biz” sheʼrini 
shior qilgan millat ayollari, ogʻizda “Millatga 
ilm kerak, maʼrifat kerak”, deya bong urib, 
ishga kelganda tomoshabin boʻlib turuvchi 
ziyolilik daʼvosidagilar aslida, Vatan va millat 
tanazzulining bosh sababchilari ekani haqida 
iztirob bilan yozadi. “Turkiston” gazetasining 
1923-yil 24-dekabr sonida bosilgan “Huquq” 
maqolasida shoʻrolarning inson, ayniqsa, 
ayollar huquqini nechogʻliq oyoqos ti qilgani 
masalasini oʻtkir kinoya asosida tahlil etib 
beradi. Maqolada: “Shoʻrolar hukumati har 
bir choti ayri, boshi yumaloqqa, har bir notiqu 
gʻayri notiqqa, har bir insu jinu devu parigʻa 
tom-tom bolo-bolo bom (mukammal) huquq 
berdi, deb gapurishadirlar. Bu toʻgʻrimi, 
bakovul-yasovullar, qoziyu quzzotlar bu 
gapka, bu ishlarga tushunadirlarmi?” deya 
savol qoʻygan adib ushbu daʼvolarning tagi 
puch, asossiz ekanini aniq misollar tahlili 
orqali isbotlab beradi. Tahlillari yakunida adib 
huquq gap bilmagan, ish bilmagan Zaynab 
opalarniki emas, hiylagarlikda shaytonning 
ustozi boʻlganlarniki yoki iblisga mardikor 
tushganlarniki, degan xulosani chiqaradiki, 
oʻsha mus tabid tuzum sharoitida haqiqatni bu 
tarzda aytish chinakam jasorat ekani ortiqcha 
izoh talab qilmaydi. Umuman, Abdulla 
Qodiriyning maqolalarida fikr bamisoli 
chaqmoqday yorqin — oʻquvchining qalb-u 
shuurini charogʻon qilib yuboradi, hajv xanjari 
xuddi jarroh tigʻiday oʻtkir — jamiyatdagi 
illatlarni ayovsiz kesib, muolaja etadi. 

Maqolamizda qoʻyilgan muammo — “Oʻtkan 
kunlar”da eʼtiqod masalasi yoritilishiga kelsak, 
roman asos eʼtiboriga koʻra, islom maʼrifati ruhi 
bilan sugʻorilganini taʼkidlashga burchlimiz. Bu 
xususiyat quyidagilarda koʻrinadi: adib asarda 
vaqtni islomiy oʻlchovda beradi. Sanalar hijriy-
qamariy yil hisobida keltiriladi. Jumladan, 
asar “1264-hijriya” (milodiy 1845-1846) 
sanasi bilan boshlanadi. Romanga muallif 
yozgan izohda Normuhammad qushbegining 
Toshkentdagi beklik sanasi 1270-1273-hijriy 
yillar orasi ekani aytiladi. Kumushning qabriga 
toshdan oʻyib yozilgan lavhada tavalludi 1248, 
vafoti 1269-hijriy ekani qayd etiladi va h.k. 

Romanda kunning qaysi pallasi ekani 
namoz vaqtiga koʻra belgilanadi: “quyosh 
botqan, tevarakdan shom azoni eshitiladir”, 
“subh namozini oʻqib arava qoʻshildi”, “asrdan 
biroz ertaroq hukumat askari bilan xalq orasida 
urush boshlandi”, “Xufton namozidan soʻng 
yangilangan tashvishlarni biroz unutdirar 
umidi ila poycharogʻ yoniga oʻlturub, Fuzuliy 
devonini varaqlar edi” singari. Vaqt ifodasi 
uchun har bir musulmon ado etadigan besh vaqt 
namozning oʻlchov asosi oʻlaroq tanlanishi, 
avvalo, romanda muallif tomonidan belgilangan 
ijodiy konsepsiya taqozosi boʻlsa, ikkinchidan, 
romanda adabiy zamonning musulmon 
eʼtiqodiga muvofiq poetik tizim darajasiga 
koʻtarilganidan dalolat beradi. Bundan tashqari, 
boshqa har qanday badiiy asarda boʻlgani 
kabi “Oʻtkan kunlar”da ham “zamon — vaqt 
fizikaviy mazmundan adabiy-falsafiy mohiyatga 
koʻchadi”.

